Twettiq tal-Programm Elettorali

Fil-paġni li jsegwu ssibu siltiet mill-Programm Elettorali tal-Partit Nazzjonalista għall-Elezzjoni ta’ l-1998. Fuq il-lemin tat-tabelli issibu aġġornament fil-qosor tat-twettiq sħiħ jew parzjali li seħħ s’issa ta’ dawn il-wegħdi elettorali.

L-inizjattiva f’idejk: 

il-Gvern jisma’ xi trid minnu u jaqdik … bil-fatti

Niżguraw li l-Gvern jibqa’ dejjem qrib in-nies, billi:

	2
	Kull min iressaq ilment jew talba jkun mgħarraf f’qasir żmien u minn żmien għall-ieħor fejn waslet it-talba jew l-ilment, imbagħad id-deċiżjoni li tkun ittieħdet dwarha, u għaliex.
	Il-Gvern wettaq din il-wegħda billi waqqaf Customer Care Units fil-Ministeri tal-Gvern biex jirċievu l-ilmenti u t-talbiet tal-pubbliku u jinformaw lil kull individwu b’dak li jkun qed isir mill-ilment jew talba tagħhom.




Niżguraw li l-Gvern ikun hemm biex jaqdi lin-nies billi:

	4
	Jsir l-aħjar użu tat-teknoloġija ta’ l-informazzjoni fis-servizz pubbliku. Flimkien mal-MITTS, il-unions u s-settur privat, jitwettqu proġetti li jgawdi minnhom kulħadd. In-negozjant jinqeda aktar maljar, biex jittieħdu deċiżjonijiet aħjar. Il-poplu jkollu aċċess aktar komdu għall-informazzjoni u jingħata direttament f’daru u fil-kommunità servizzi mid-dipartimenti tal-gvern anke bl-użu tal-kompjuter (Government online). Dan iwassal sabiex l-impjegati taċ-ċivil ikollhom iżjed ħin biex jaqdu aħjar lill-persuni li jmorru fid-dipartimenti. B’hekk servizz ta’ kwalità aħjar u ta’ sodisfazzjon akbar għalihom.


	Il-Gvern waqqaf Central Information Management Unit fl-Uffiċċju tal-Prim Ministru, biex jimplimenta il-politika tiegħu fil-qasam ta’ l-użu tal-kompjuter biex jaqdi aħjar lin-nies.

Tlestiet is-sistema tal-Government online li permezz tagħha kull min jixtieq jagħmel ilment jew talba lill-Gvern, dan ikun jista’ jagħmilha f’kull wieħed mill-uffiċċji tal-Kunsilli Lokali. Dawn ilkoll huma mqabbda man-network tal-Gvern, Magnet, minn fejn jgħaddu dawn l-ilmenti u t-talbiet. Is-sistema hi atrezzata wkoll b’sistema fejn kull ilment jew talba jkunu segwiti biex ikun assigurat li tittieħed azzjoni fuq kull waħda minn dawn.



	5
	Inaqqas il-burokrazija billi joħloq sistema ta’ one-stop shops fejn il-pubbliku jmur post wieħed biex jinqeda flok joqgħod jiġri minn dipartiment għall-ieħor.  Dan ukoll jista’ jsir bl-użu bil-għaqal tat-teknoloġija ta’ l-informazzjoni.


	Din l-inizjattiva hija wkoll marbuta direttament mal-Quality Service Charters. L-ewwel fażi ta’ l-implimentazzjoni hi li tipprovdi servizz one-stop kull fejn ikun possibbli. Fejn iddaħħlu dawn iċ-charters il-pubbliku qed jinqeda aħjar u b’aktar ħeffa.



	6
	Jippubblika charters għal kull dipartiment li jispjegaw x’servizzi n-nies għandhom dritt jistennew li jingħataw hemmhekk.
	Biex jintlaħaq l-għan li l-pubbliku jinqeda aħjar, il-Gvern qed jintroduċi Quality Service Charters f’numru ta’ Dipartimenti tal-Gvern bil-għan li tinħoloq sistema uniformi ta’ kif ikunu proċessati dawn l-ilmenti.

B’dawn iċ-Charters il-pubbliku qed ikollu l-mezz li jkun jaf x’jista’ jippretendi, u għalhekk jeżiġi, mingħand id-Dipartimenti tal-Gvern.

S’issa nbdew iċ-Charters ta’ dawn id-Dipartiment:

· Il-Librerija Pubblika Ċentrali

· It-Taqsima ta’ l-Anzjani u Persuni bi Bżonnijiet Speċjali

· Iċ-Ċentru Għawdxi ta’ l-Eżamijiet

· L-Uffiċċju Ċentrali ta’ l-iStatistika

· Id-Dipartiment tal-Liċenjzi u Testijiet

· Ir-Reġistru ta’ l-Artijiet

· It-Taqsima Boroż ta’ Studju

· Iċ-Ċentru tas-Saħħa tal-Floriana

· It-Taqsima GĦawdxija tat-Toroq

· Il-Librerija Pubblika GĦawdxija

· It-Sezzjoni tal-Verifika tad-Dokumenti

· Id-Dipartiment ta’ l-iSpeech Language
· Id-Dipartiment dwar iċ-Ċittadinanza u ta’ l-Expartriates.

· Government Information Service – Freephone 153
· Id-Dipartiment tal-Eżamijiet – Malta

· L-Uffiċċju tal-Passaporti

· L-Uffiċċju tan-Nutar tal-Gvern u tal-Arkivji Notarili

· Iċ-Ċentru tas-Saħħa ta’ Ħal Qormi

· Drug Control Unit – Diviżjoni tas-Saħħa

· Dipartiment taż-Żgħażagħ u Sport

· Dipartiment għall-Kura ta’ l-Anzjani.



	7
	Bi ftehim mal-Unions, jingħataw inċentivi ġodda lill-ħaddiema skond kif tkun l-effiċċjenza tas-servizz li jagħtu lill-pubbliku.
	Il-Gvern reġa’ introduċa il-Performance Management Programme li jagħti inċentivi lill-impjegati tal-Gvern biex itejbu s-servizzi tagħhom lill-pubbliku. Bħal-issa dan il-programm qed jitħaddem fl-aktar żewġ setturi li jolqtu direttament lill-publiku: is-servizzi fl-oqsma tas-saħħa u ta’ l-edukazzjoni. Matul din is-sena wkoll il-programm beda jitħaddem f’oqsma oħra tas-Servizz Pubbliku biex il-pubbliku jinqeda’ aħjar.




Niżguraw li Gvern ġdid Nazzjonalista jkompli jaħseb fil-Maltin ta’ barra billi fost l-oħrajn:

	10
	Jirrevedi l-Liġi dwar iċ-Ċittadinanza Doppja li kien introduċa Gvern Nazzjonalista bil-ħsieb li din tiġi aktar liberalizzata biex aktar persuni ta’ nisel Malti jikkwalifikaw għal dan id-dritt. Jiġu wkoll irranġati xi anomaliji li setgħu żviluppaw fit-twettiq tal-liġi minn mindu ilha fis-seħħ.


	Il-Gvern wettaq din il-wegħda billi bidel il-Liġi dwar iċ-Ċittadinanza Doppja biex neħħa kull anomalija li kien hemm fil-Liġi l-antika, l-aktar dwar dawk il-persuni li ta’ tmintax-il sena kellhom jagħżlu bejn Ċittadinanza Maltija u Ċittadinanza barranija.  Issa dawn il-persuni qed jingħataw l-għażla li jkunu Ċittadini Maltin mingħajr ma’ jintalbu jċedu ċ-Ċittadinanza l-oħra tagħhom.




Niżguraw li l-ħaddiema tal-Gvern ikunu sodisfatti fuq ix-xogħol, billi fost ħwejjeġ oħra:

	11
	Jintlaħaq malajr il-Ftehim Kollettiv li n-negozjati dwaru ilhom ikarkru sentejn.
	Il-Gvern wettaq din il-wegħda.

Wara li l-Gvern t’Alfred Sant kaxkar saqajh matul iż-żmien kollu li kien fil-Gvern, il-Gvern Nazzjonalista fi tlett xhur għalaq in-negozjati mal-Unions dwar il-ftehim kollettiv għall-impjegati tas-Servizz Pubbliku. Il-ftehim kollettiv il-ġdid kien iffirmat mal-Unions f’Diċembru 1998. 

Il-Ftehim Kollettiv il-ġdid, jaħseb fost affarijiet oħra għal kundizzjonijiet aħjar tax-xogħol li jqisu l-bżonnijiet ġodda tas-Soċjetà tagħna. Il-ħsieb hu li l-impjiegi jkunu family-friendly, jiġifieri li jkun eħfef għal koppji miżżewġa u jaħdmu biex jieħdu wkoll ħsieb il-familji tagħhom.

Impjegati aktar motivati fis-settur pubbliku jfissru fuq kollox servizz aħjar u aktar effiċċjenti lill-pubbliku.



	12
	Is-sistema tal-flexitime tiġi żviluppata aktar biex in-nisa li jridu jgħaqqdu l-ħajja tax-xogħol mal-ħajja tal-familja isibu anqas xkiel.  Il-leave tal-maternità jiġi rivedut bil-ħsieb li jkun jista’ jittieħed flimkien mal-career break ta’ tliet snin bi dritt.


	Il-Gvern qed jiddiskuti ma’ l-imsieħba soċjali biex itejjeb il-liġijiet dwar ix-xogħol. Il-Gvern żied il-leave tal-maternità għal erbatax-il ġimgħa biex l-ommijiet ikunu jistgħu jieħdu ħsieb aħjar ta’ wliedhom.



	13
	Jitneħħew l-anomaliji li jeżistu fl-impjieg ta’ ċerti kategoriji ta’ ħaddiema.
	Il-Gvern qed jiddiskuti mal-Unions dwar kif dawn il-ħaddiema ser jintegraw ruħhom fis-Servizz Pubbliku.




Il-PN jemmen fil-prinċipju tas-sussidjarjetà jiġifieri li ebda deċiżjoni m’għandha tittieħed minn fuq jekk tista’ tittieħed f’livell aktar baxx.  GĦalhekk il-PN daħħal il-Kunsilli Lokali fit-tmexxija ta’ pajjiżna u llum diġà saru parti mill-ħajja u d-drawwiet tagħna.  Il-PN mill-ġdid fil-Gvern:

	14
	Iżid ir-responsabbiltajiet u l-finanzjament tal-Kunsilli Lokali biex dawn isiru aktar effettivi u jaqdu aħjar lin-nies li joqogħdu fil-lokalitajiet immexxija minnhom.
	Il-Gvern wettaq din il-wegħda. F’din l-aħħar sena, il-Gvern għadda lill-Kunsilli Lokali numru ta’ responsabbiltajiet li qabel kienu f’idejn il-Gvern Ċentrali. Fosthom:

· ir-reinstatement tat-toroq wara li jsir xogħol mill-Korporazzjoni għas-Servizzi ta’ l-Ilma. Qed isir arranġament simili ma’ l-Enemalta.

· it-tmexxijja ta’ libreriji lokali u reġjonali.

· il-maintanence strutturali ta’ l-iskejjel.

Barra minn hekk il-Gvern qed iħejji biex l-amministrazzjoni ta’ liċenzji kummerċjali jgħaddu mingħand il-Pulizija għal għand il-Kunsilli. Dan ser ifisser li ser jitneħħa l-ħela ta’ ħin tal-Pulizija f’amministrazzjoni. Il-Pulizija għandhom aktar ħin għal xogħolhom fit-toroq tagħna. L-applikazzjoni, tiġdid jew kull forma oħra ta’ talba mill-pubbliku ser tkun tista’ ssir fl-uffiċċji tal-Kunsilli Lokali li tqabbdu mad-Dipartiment tal-Kummerċ.

Il-Kunsill Lokali ngħataw ir-reponsabbilità għall-infurzar ta’ ċerti liġijiet permezz tal-gwardjani lokali. Dawn il-gwardjani qed jgħinu fiż-żamma tal-liġi fil-lokalitajiet tagħna biex jitħarsu d-drittijiet taċ-ċittadini.

Kontra l-politika tal-Gvern t’Alfred Sant, li naqqas il-fondi lill-Kunsilli Lokali, il-Gvern Nazzjonalista żied il-fondi tal-Kunsilli Lokali fil-Budget ta’ l-1999 b’Lm900,000 fuq l-aħħar Budget tal-Gvern Laburista, u għas-sena 2000, il-budget għall-Kunsilli Lokali kien wieħed rekord ta’ aktar minn Lm11-il miljun.




GĦall-istess skop jibdel il-Liġi tal-Kunsilli Lokali biex:

	16
	Jiġi stabilit aħjar kif issir l-elezzjoni tas-Sindku, wara konsultazzjoni wiesgħa u serja.
	Il-Gvern bidel il-liġi tal-Kunsilli Lokali, fejn fost l-oħrajn bidel kif il-vot annwali allokat lill-Kunsilli Lokali jinqasam bejniethom, u daħħal kriterji ġodda aktar adattati. Il-Gvern wettaq il-wegħda tiegħu u bidel il-mod kif ikunu eletti s-Sindku u l-Viċi Sindku, u daħħal il-kariga ta’ Viċi Sindku f’kull lokalità.




Il-PN jerġa’ jagħti lil GĦAWDEX l-importanza tiegħu:

	17
	Jerġa’ jagħti leħen lil Għawdex fl-ogħla livell fejn jittieħdu d-deċiżjonijiet, jiġifieri fil-Kabinett billi jerġa’ jaħtar Ministru għal Għawdex. Il-Ministru jikkonsulta regolarment ma’ Kumitat tal-Kunsilli Lokali Għawdxin biex isseħħ koperazzjoni aqwa bejniethom. 


	Il-Gvern wettaq din il-wegħda u ħatar Ministru għal Għawdex f’Settembru 1998. Dan b’kuntrast mal-politika kontra Għawdex li biha mexa Alfred Sant meta rrifjuta li jaħtar Ministru għal Għawdex waqt li kien fil-Gvern.

	18
	Issir reviżjoni estensiva ta’ servizzi u xogħol amministrattiv tal-Gvern u Korpi Parastatali bil-ħsieb li dak ix-xogħol li jista’ jsir f’Għawdex jibda jsir hemm bil-ħsieb li l-akbar numru ta’ Għawdxin ikunu jistgħu jaħdmu f’Għawdex stess.


	Il-Gvern qed iwettaq din il-wegħda. Beda jżid is-servizzi f’Għawdex billi ħarreġ impjegati Għawdxin f’numru ta’ ħidmiet li għandhom x’jaqsmu mas-Sigurtà Soċjali. Dawn is-servizzi bdew jingħataw f’GĦawdex meta nġiebu biex jaħdmu f’GĦawdex numru ta’impjegati GĦawdxin li kienu jaħdmu fid-Dipartiment tas-Servizzi Soċjali f’Malta.

Il-Gvern fetaħ Uffiċju f’GĦawdex ta’ l-Istatistika.  Dan ċaqlaq lejn Għawdex ukoll partijiet mill-ħidma ta’ l-Uffiċċju Ċentrali ta’ l-iStatistika fl-oqsma tal-ġbir u l-analiżi ta’ l-istatistika.

Minn din is-sena qed jinħadmu f’GĦawdex ukoll is-salarji tal-qasam ta’ l-Edukazzjoni ta’ Malta.



	19
	Għawdex ikun reklamat bħala destinazzjoni turistika għaliha. Dan jgħin biex Għawdex isir aktar magħruf mit-turisti ta’ l-ogħla kwalità. Biex dawn ikollhom is-servizz li jippretendu għall-flus li jħallsu, l-Istitut għall-Istudji Turistiċi jibda jorganizza korsijiet, anki full-time, f’Għawdex.


	Il-Gvern waqqaf Assoċjazzjoni Turistika għal Għawdex biex timplimenta l-politika tal-Gvern fil-qasam turistiku. Il-Gvern qiegħed ukoll jassigura li l-ħaddiema Għawdxin f’dan is-settur ikollhom ukoll it-taħriġ kollu meħtieġ. Introduċa korsijiet ġodda fuq bażi full-time fl-Istitut għall-Istudji Turistiċi għal studenti Għawdxin.

Il-bord ta’ l-ITS qiegħed jipprepara titjib estensiv tal-kumpless biex jinkludi fost faċilitajiet oħra, hostel, restaurant, kċina mgħammra bl-aħħar teknoloġija u apparat modern. 

Infetaħ Ċentru GĦawdxi fil-Belt Valletta biex jaqdi l-ħtiġijiet ta’ l-GĦawdxin f’Malta, biex jippromovi t-turiżmu Malti lejn GĦawdex, u biex iservi ta’ ċentru ta’ informazzjoni dwar GĦawdex.



	20
	In-nollijiet tal-vapur ta’ Għawdex jiġu riveduti bi ħsieb soċjali biex il-Gozo Channel filwaqt li taqdi d-doveri tagħha ma tkunx barriera fil-kommunikazzjoni bejn iż-żewġ gżejjer. 

L-ulied ta’ Għawdxin residenti Malta jerġgħu jingħataw il-pass li permezz tiegħu jħallsu noll ridott fuq il-vapuri tal-Gozo Channel.


	Il-Gvern wettaq din il-wegħda u rreveda n-nollijiet, u r-rati l-ġodda daħlu fis-seħħ f’Jannar 1999. It-tibdil assigura l-ħarsien tal-bżonnijiet soċjali ta’ l-Għawdxin, tax-xewqat tal-passiġġieri, u l-finanzi tal-Gozo Channel.

Il-Gvern wettaq il-wegħda li jerġa’ jagħti lill-ulied ta’ Għawdxin residenti Malta il-pass għal noll ridott fuq il-vapuri tal-Gozo Channel.

Daħal fis-servizz l-ewwel vapur Ta’ Pinu, minn tlett vapuri ġodda biex jaqdu t-traġitt bejn il-gżejjer.  Daħal ukoll is-servizz ta’ customer care fuq il-vapuri kollha tal-Gozo Channel.  Saru xogħolijiet ta’ modernizzar fiż-żoni fejn il-vapuri jittrakkaw fil-Portijiet ta’ l-Imġarr u taċ-Ċirkewwa.



	21
	Iċ-Ċentru ta’ l-Università f’Għawdex ikompli jifrex il-ħidma tiegħu billi jżid, mat-tagħlim u mar-riċerka, aktar enfasi fuq il-konferenzi internazzjonali u l-ħarsien ta’ l-interessi ta’ l-istudenti universitarji u tas-settur terzjarju f’Malta.


	Iċ-Ċentru Għawdxi ta’ l-Università qed jorganizza numru ta’ korsijiet part-time għal degrees waqt li aktar korsijiet ġodda għal degrees u diplomi ser jiddaħlu fis-sentejn li ġejjin. Barra minn hekk, aktar minn 250 student qed jieħdu sehem f’korsijiet qosra fil-Kura Soċjali, u f’korsijiet dwar il-kompjuters. Bejn Frar u April 2000 saru korsijiet ġodda fil-Bażi tal-Mediċina u fil-Geographic Information System.

F’GĦawdex ukoll qed jingħatar korsijiet f’fergħa GĦawdxija ta’ l-Universita` tat-Tielet Eta`.



	22
	Tingħata għajnuna finanzjarja u oħra lill-għaqdiet volontarji li jaħdmu fl-oqsma kulturali u edukattivi f’Għawdex.


	Il-Gvern alloka Lm12,000 biex jgħin għaqdiet GĦawdxin itellgħu attivitajiet kulturali, u Lm20,000 oħra għall-bqija ta’ l-GĦaqdiet M’hux Governattivi GĦawdxin. Waqqaf ukoll Ċentru għal Organizzazzjonijiet M’hux Governattivi Għawdxin biex jaqdihom bħala bażi m’nejn jaħdmu.




Biex insewwu l-ħsara li saret

Il-Partit Nazzjonalista mill-ġdid fil-gvern iraħħas il-kontijiet tad-dawl u l-ilma:

	25
	Jerġa’ jagħti sussidju qawwi fuq l-ewwel 20 gallun ilma (minflok l-ewwel 18) li tuża kull persuna kuljum, biex is-servizz essenzjali ta’ l-ilma ma jkunx piż fuq il-familji.


	Il-Gvern wettaq din il-wegħda u daħħal rati ġodda tal-ħlas tal-kontijiet tad-dawl u ta’ l-ilma li neħħew il-piż soċjali qawwi li kkawżaw ir-rati goffi li introduċa l-Gvern Laburista.



	26
	Titneħħa ż-żieda esaġerata li saret fil-meter charge li l-Gvern Laburista għollieha għal Lm24 fis-sena.


	Il-Gvern wettaq din il-wegħda u daħħal service charge ta’ Lm12 li inkorporat fiha l-meter charge li żied b’mod tant goff il-Gvern t’Alfred Sant. Introduċa wkoll eżenzjoni mill-ħlas tal-meter jew tas-service charge lill-persuni li jieħdu l-assistenza soċjali.



	27
	Titneħħa t-taxxa ta’ Lm24 tad-drenaġġ.
	Il-Gvern wettaq dun il-wegħda u mit-tariffa l-ġdida ta’ l-ilma għal skop domestiku elimina t-taxxa tad-drenaġġ.



	28
	Jagħti sussidju għall-ammont minimu li kull persuna għandha bżonn kuljum fil-konsum ta’ l-elettriku u b’hekk jorħsu sew il-kontijiet tad-dawl.


	Il-Gvern wettaq din il-wegħda u fit-tariffa l-ġdida ta’ l-elettriku għall-skop domestiku, introduċa l-prinċipju ta’ konsum sussidjat ta’ l-elettriku skond in-numru ta’ membri tal-familja.

	29
	Jiddiskuti mas-settur tan-negozju struttura ġdida ta’ tariffi tad-dawl u l-ilma li ma jxekklux l-iżvilupp ekonomiku.


	Il-Gvern wettaq din il-wegħda u fil-qasam ta’ l-agrikoltura, minflok it-tariffa ta’ Lm1.10 kull metru kubu (tal-Gvern ta’ Sant), daħħal tarriffa ta’ 9ċ kull metru kubu għal konsum sa 2270 metru kubu u ta’ 20ċ kull metru kubu għal konsum ogħla.

Il-ħwienet u l-uffiċċji, li kellhom tariffa ta’ Lm1.10 kull metru kubu (minbarra taxxa ta’ Lm45 fuq id-drenaġġ), issa bdew iħallsu 50ċ kull metru kubu sa 57 metru kubu, u r-rata kummerċjali għal konsum ogħla.

Bi ftehim mal-partijiet soċjali traħħsu sew it-tariffi fl-oqsma industrijali u tal-lukandi. Tneħħiet it-taxxa fuq id-drenaġġ (bejn Lm150 u Lm480 fil-fabbriki, u Lm3 kull sodda fil-lukandi), traħħas il-minimum charge tal-konsum u traħħset it-tarriffa day and night.




Il-Partit Nazzjonalista mill-ġdid fil-Gvern jaħdem mal-partijiet soċjali kollha biex jintlaħaq konsensus fuq il-mod kif jinġabru t-taxxi indiretti fil-pajjiż.  Dan hu essenzjali biex kulħadd iserraħ rasu li ma nerġgħux ngħaddu mill-inċertezza li għaddejna minnha fl-aħħar sentejn.

It-taxxi kif għamilhom il-gvern Laburista jridu jiġu rranġati biex isiru effiċjenti (jiżguraw id-dħul li jeħtieġ il-gvern) u ġusti (ma jolqtux affarijiet tal-bżonn u lanqas jinġabru minn negozji żgħar).  Hekk biss nistgħu niżguraw, fost ħwejjeġ oħra, li tonqos ir-rankatura ta’ l-ogħli tal-ħajja u li t-turiżmu jibqa’ kompetittiv.

Dan isir b’tibdil fil-liġi preżenti tas-sisa li m’hix differenti ħafna minn ta’ qabilha biex:

	Jitnaqqas kemm jista’ l-inkwiet tal-burokrazija żejda, ġiri, mili ta’ karti, eċċ.


	Il-Gvern wettaq din il-wegħda. Bil-liġi ġdida tal-VAT li daħlet fis-seħħ mill-1 ta’ Jannar 1999, tnaqqset il-burokrazija u s-sistema tħaffet. Dan ifisser anqas ħin u spejjeż moħlija lin-negozjanti meta jħaddmu din it-taxxa.



	33
	Jerġa’ jibda jingħata r-refund.


	Il-Gvern wettaq din il-wegħda u reġa’ introduċa r-refunds. Dan wara li t-taxxa tas-CET li kien daħħal il-Gvern Laburista minflok il-VAT, kienet neħħiet għal kollox din is-sistema u ġiegħlet lin-negozjanti jassorbu huma t-taxxa jew inkella jgħadduha ‘l-konsumatur.



	34
	It-turisti jkunu jistgħu jiksbu refunds fuq l-oġġetti li jsiefru magħhom.


	Il-Gvern wettaq din il-wegħda u daħħal sistema ta’ refunds għal prodotti li jixtru turisti għall-konsum barra l-pajjiż.



	35
	Jiġi assigurat li r-refund jitħallas fil-ħin.


	Il-Gvern wettaq din il-wegħda u bidel il-liġi biex jassigura li r-refunds jitħallsu fil-ħin. B’dan it-tibdil, negozjant li jkollu jitħallas mill-Gvern issa għandu garanzija li jitħallas fi żmien ħames xhur mill-aħħar jum li fih għandha tinbagħat ir-return fejn jinstab li hu intitolat għar-refunds. Jekk dan ma jsirx, il-Gvern ikollu jħallas kumpens ta’1% fuq ir-refunds li ma jħallasx f’waqthom.

	Jiġu ffissati thresholds fis-setturi differenti li ma jkunux anqas milli huma bħalissa.  Hekk min ikollu negozju żgħir jista’ jagħzel li ma jidħolx fis-sistema u jibqa’ barra.


	In-negozji ż-żgħar ingħataw l-għażla li jibqgħu barra mis-sistema biex ma jintefax piż żejjed fuq negozjanti b’attività żgħira. 

	Jonqsu b’rata li tinħass ir-rati tat-taxxa fuq il-prodotti impurtati, li l-gvern ta’ Alfred Sant għolla għal 21% u 28% u ntrabat li jdaħħal l-istess rata fuq il-prodotti magħmulin Malta.


	Il-VAT iddaħlet b’rata ta’ 15% minflok ir-rati ogħla tat-taxxa tas-CET (li kienet tlaħħaq il-21% fuq xi prodotti impurtati, bl-impenn tal-Gvern ta’ Sant li jimponi dawn ir-rati wkoll fuq prodotti magħmula Malta minħabba l-Ftehim ta’ Kummerċ Ħieles li ried jagħmel ma’ l-Unjoni Ewropea.) Fuq l-akkomodazzjoni turistika r-rata hi ta’ 5%.



	38
	Ir-rata ta’ taxxa fuq is-servizzi tiġi stabbilita wara diskussjoni ma’ l-għaqdiet tan-negozju u l-Unions fid-dawl tal-qagħda finanzjarja li jsib Gvern ġdid Nazzjonalista u fid-dawl ta’ l-ispejjeż li n-negozju se jiffranka bir-refunds.


	Ir-rata tal-VAT ukoll iddaħħlet bi ftehim mal-partijiet soċjali kollha, u llum, wara t-tieni introduzzjoni tal-VAT, intemmet il-kontroversja dwar din it-taxxa. Illum kulħadd jaqbel li l-VAT hi sistema ġusta u li trendi d-dħul li jeħtieġ il-Gvern u ħadd m’għadu jgħid li l-VAT għandha titneħħa kif kien jgħid Alfred Sant fl-imgħoddi.



	39
	Il-prodotti u s-servizzi tal-bżonn bħall-ikel, medicini u edukazzjoni ma jkollhom ebda taxxa.


	Il-Gvern żamm il-wegħda tiegħu li ma jqiegħedx VAT fuq prodotti ta’ konsum essenzjali bħall-ikel, il-mediċini u l-edukazzjoni.

Bħala miżura soċjali oħra s-sistema ġdida tal-VAT taħseb biex persuni li jħallsu VAT fuq spejjeż għal tiġijiet, ordinazzjonijiet saċerdotali, funerali jew fix-xiri ta’ l-ewwel dar, jerġgħu jieħdu lura t-taxxa li jħallsu.




Il-PN mill-ġdid fil-gvern jibda jieħu miżuri biex inaqqas id-dejn esaġerat li daħal għalih Alfred Sant, li f’sentejn għamel aktar dejn milli l-PN għamel f’disa’ snin u nofs.  Barra minn hekk, il-PN issellef l-aktar għall-investimenti kapitali li maż-żmien jirrendu biżżejjed biex id-dejn jitħallas.  Hekk, per eżempju, instab li l-Maltacom tiswa mitt miljun lira.  Imma Sant iddejjen biex iħallas għall-ħwejjeġ li ma jirrendux għax ma daħħalx flus biżżejjed bit-taħwid li għamel fit-taxxi.  Il-miri tal-PN huma:

	Id-dejn tal-gvern ma jkunx aktar minn 60% tal-ġid nazzjonali.


	Id-Dejn Pubbliku fl-1995 kien jitla’ għal 37% tal-ġid nazzjonali. Minħabba l-politika żbaljata t’Alfred Sant, l-aktar minħabba t-tneħħija tal-VAT, id-dejn fi tmiem il-Gvern Laburista fl-1998 tela’ għal 57% tad-ġid nazzjonali.

Fil-Budget għall-1999 il-Gvern ħabbar miżuri biex irażżan l-infieq pubbliku. Barra minn hekk id-dħul mill-ġdid tal-VAT qiegħed jassigura id-dħul li jeħtieġ il-Gvern biex jaħdem.

	L-iżbilanċ kull sena ma jkunx aktar minn 3% tal-ġid nazzjonali.
	Fil-Budget għall-1999 il-Gvern ħabbar programm ta’ sitt snin bil-għan li d-deficit sa dak in-nhar jitniżżel għal 4% tal-ġid nazzjonali sa l-aħħar ta’ dan il-perjodu.

Biex jintlaħaq dan il-għan il-Gvern hu impenjat li kull sena jdaħħal id-dixxiplina meħtieġa biex iż-żieda fid-dħul tal-Gvern tkun akbar miż-żieda fl-infieq tal-Gvern b’mill-anqas Lm11-il miljun.

Fi tmiem l-ewwel sena ta’ Gvern Nazzjonalista, irid jingħad li l-miri għall-ewwel sena aktar milli ntlaħqu, kif jidher hawn taħt:


	
	
	
	
	

	
	
	
	1998
	1999

	
	
	
	X’sibna
	X’ridna nilħqu
	X’ilħaqna

	
	
	Deficit Rikurrenti (Lm’000)
	53,556
	43,226
	17,484

	
	
	Deficit Strutturali (Lm’000)
	150,403
	134,629
	123,615

	
	
	Self Ġdid Meħtieġ (Lm’000)
	116,888
	74,629
	53,116

	
	
	Dejn Pubbliku (Lm’000)
	761,600
	904,815
	837,007

	
	
	% ratio tad-Deficit Strutturali għall-GDP
	11.1%
	9.3%
	8.5%

	
	
	% ratio tas-Self Ġdid Meħtieġ għall-GDP
	8.6%
	5.1%
	3.7%

	
	
	% ratio tad-Dejn Pubbliku għall-GDP
	56%
	60%
	58%

	Ikompli l-proċess ta’ privatizzazzjoni li beda Gvern Nazzjonalista u kompla bih il-Gvern Laburista. Jinħarġu għall-bejgħ ishma f’ażjendi li huma tal-Gvern, imma li llum kulħadd jaqbel li jitmexxew aħjar mill-privat. Id-dħul minn dan il-bejgħ jintuża biex jitħallas parti mid-dejn li nġema’ l-aktar f’dawn l-aħħar sentejn u li m’għandux jirrepeti ruħu jekk ikun hemm il-PN fil-gvern. F’dan il-proċċss jiġu mħarrsa l-interessi tal-ħaddiema f’dawn l-impriżi.


	Fil-Budget għas-sena 1999, il-Gvern ħabbar li se jniedi programmmi ta’ privatizazzjoni. Dan il-programm għandu l-għan li:

1.
jinkoraġġixxi l-effiċjenza f’entitajiet pubbliċi;

2.
iħeġġeġ il-kompetizzjoni;

3.
inaqqas l-indħil tal-Gvern fl-ekonomija;

4.
jiżviluppa s-swieq kapitali tal-pajjiż billi jippromwovi investiment f’ishma;

5.
jimmodernizza industriji qodma; u

6.
jissostitwixxi ‘l-burokrazija tal-Gvern b’entrepreneurship innovattiv.

Huwa l-ħsieb tal-Gvern biex fil-proċess ta’ privatizazzjoni, jinstabu sieħba strateġiċi li jistgħu jinvigorixxu l-ażjendi pubbliċi u jassigurawlhom li jkollhom, u jibqa’ jkollhom aċċess għal teknoloġija aġġornata.

GĦal din is-sena il-Gvern kien qiegħed jaħseb għad-dħul ta’ Lm60 miljun. Dan id-dħul kellu jservi biex jitnaqqsu l-bżonn għas-self u biex tkun kontrollata l-ispiża ta’ l-interessi tas-snin ta’ wara.

GĦal dan l-għan, f’Marzu twaqqaf Privatisation Unit fil-Ministeru tal-Finanzi. Il-Privatisation Union kien inkarigat ilesti rapport li jipproponi l-istrateġija tal-Gvern. Huwa wkoll xogħol dan il-unit biex jidentifika entitajiet pubbliċi li s-servizzi tagħhom jew l-unit sħiħa jistgħu jiġu privatizzati.

F’Ġunju 1999 l-ishma tal-Gvern fil-Mid-Med Bank għaddew f’idejn l-HSBC.

Fl-ewwel ta’ Ġunju 2000, il-Gvern ħabbar il-formazzjoni tal-unit fi ħdan il-Ministeru tal-Finanzi biex jimplimenta l-White Paper dwar il-privatizazzjoni.

Dan il-unit se jkun responsabbli biex :

1.
Jagħmel assessment tal-kumpaniji, korporazzjonijiet u funzjonijiet Governattivi biex jiddeċiedi fuq il-livell ta’ preparazzjoni għall-privatizazzjoni;

2.
Jagħti parir lill-Gvern fuq timetable ta’ privatizazzjoni;

3.
Jaħdem ma’ kull entità fuq programm ta’ tħejjija għall-privatizazzjoni; u

4.
Jimmaniġġja l-proċess ta’ privatizazzjoni.

	Jinkisbu fin-negozjati ma’ l-Unjoni Ewropea fondi għall-Iżvilupp ta’ l-infrastruttura (toroq u proġetti simili) li l-Unjoni Ewropea għandha għal dan l-iskop għall-membri tagħha.
	Il-Gvern ftiehem ma’ l-Unjoni Ewropea dwar fondi biex jgħinu lil Malta fil-fażi ta’ qabel id-dħul fl-Unjoni. Dan il-ftehim ikopri s-sena 2000 u s-snin ta’ wara. Il-Gvern qed iħejji wkoll strateġija għall-fondi għal wara li Malta ssir membru ta’ l-Unjoni. Dawn jissejħu fondi strutturali u fondi ta’ koeżjoni li jiffokaw l-iżjed fuq proġetti ta’ l-iżvilupp ta’ l-infrastruttura.




Il-PN mill-ġdid fil-Gvern iwettaq il-proġetti kbar għall-pajjiż li kienu maħsuba minnu.  Fosthom:

	Ix-Xatt tal-Kottonera:  Dan il-progett jingħata prijorità.


	B’kuntrast mal-politika mgħaġġla tal-Gvern ta’ Alfred Sant, Gvern Nazzjonalista ħadem fuq il-proġett tal-Kottonera bil-galbu meħtieġ biex dan jirnexxi.

Intlaħaq ftehim maż-żewġ konsorzji rigward iż-żona li qed jiżviluppaw fil-Kottonera. Port Cottonera Limited u Cottonera Waterfront Group iffirmaw il-ftehim fil-5 ta’ Ġunju 1999.  Id-dettalji tal-proġett rawhom il-Kumitat tal-Fondi Pubbliċi u l-Parlament, kontra l-mod stramb li bih mexa Alfred Sant mal-Parlament meta ried li l-Parlament japprova l-pjan għall-iżvilupp tal-Kottonera mingħajr ma jara l-pjanti.  Ix-xogħol fuq dan il-proġett beda fl-aħħar ta’ Ġunju li għadda fl-inħawi tal-Menqa fil-Birgu.

Fl-aħħar ta’ Ġunju ntlaħaq ukoll ftehim bejn il-Cottonera Waterfront Group u Camper and Nicholson biex dawn ta’ l-aħħar jiżviluppaw il-yacht marina.

Il-Gvern qed ukoll jiddiskuti mal-Malta Drydocks l-iżvilupp ta’ Baċir Numru 1 bħala żona rikreattiva f’Bormla.



	49
	L-Arts Centre, fejn kien hemm it-Teatru Irjal.


	Fi tmiem is-sena li għaddiet kien inawgurat iċ-Ċentru għal Kreattività fil-Kavallier ta’ San Ġakbu bħala parti miċ-Ċentru Nazzjonali ta’ l-Arti.  Dan iċ-Ċentru mistenni jibda jiffunzjona minn hawn u ftit jiem oħra. Tlesta wkoll pjan għad-daħla tal-Belt Valletta. 



	50
	Terminal għal cruise liners.


	Il-Gvern għadu għaddej bin-negozjati mal-Valletta International Sea Terminal Consortium, il-konsorzju li ntgħażel f’Diċembru 1998, bl-iskop li jkun finalizzat il-kuntratt. L-outline application għal dan il-proġett diġà kienet approvata  mill-Awtorità ta’ l-Ippjanar.

	Manoel Island u Tigne`


	Il-Gvern ikkonkluda l-kuntratt mal-konsorzju MIDI.  Wara proċess intensiv ta’ konsultazzjoni, il-kwistjonijiet pendenti mar-residenti u entitajiet oħra f’Tignè u Manoel Island kienu riżolti. Il-kuntratt kien approvat mill-Parlament filwaqt li l-Awtorità ta’ l-Ippjanar approvat l-outline application għall-proġett kollu. Il-kuntratt kien iffirmat f’Ġunju li għadda u x-xogħol fil-parti ta’ Tignè mistenni jibda fil-ġimgħat li ġejjin.




Edukazzjoni għal dinja ġdida

Fis-snin li għaddew daħħalna l-idea li fl-iskola t-tfal iridu jitgħallmu kif jgħallmu lilhom infushom, biex hekk jibqgħu jitgħallmu ħajjithom kollha.  Fis-snin li ġejjin irridu ndaħħlu l-idea li t-tagħlim fl-iskola jrid iforni fuq kollox għarbiel għall-bqija ta’ l-informazzjoni li tingħata, tajjeb jew ħażin, fil-familja, fil-gazzetti, bl-Internet, u bil-mezzi kollha l-oħra ta’ llum.  L-iskola trid tħarreġ lit-tfal ta’ llum kif jorbtu flimkien mingħajr ma jitħawdu dak kollu li jixorbu b’widnejhom u b’għajnejhom kull fejn jinsabu.

Irridu niżguraw li l-iskejjel kollha, sew tal-gvern u sew privati, ikollhom kull waħda l-karattru, l-awtonomija u l-identità tagħha.  Il-Gvern irid ukoll jiżgura li l-iskejjel mill-livell tal-Kindergarten għal-livelli primarji u sekondarji jkollhom l-investiment u l-għodda amministrattiva biex dan iseħħ.  Irid li l-ġenituri u l-Kunsilli Lokali jimxu dejjem aktar id f’id ma’ l-għalliema li jmexxu l-iskejjel.

Ħadd m’għandu jitħalla jaqa’ barra mill-proċess tat-tagħlim.  Jeħtieġ inwettqu aktar rabta bejn l-iskejjel u s-servizzi soċjali, għaliex fil-biċċa l-kbira l-problemi tat-tfal fl-iskola ġejjin minn problemi familjari u soċjali.

Is-sistema edukattiva għandha tiżviluppa t-talenti u l-ħiliet kreattivi tal-Maltin u ssaħħaħ l-għarfien ta’ dak kollu li jagħmilna Maltin, Mediterraneji, u Ewropej.

Biex iseħħu fil-prattika dawn il-prinċipji, il-PN jipproponi dawn il-miżuri, fost oħrajn:

	Jitkompla u jitħaffef il-proċess ta’ deċentralizzazzjoni ta’ l-amministrazzjoni ta’ l-iskejjel billi jissaħħu u jinbnew l-istrutturi meħtieġa u billi l-Kapijiet ta’ l-Iskejjel jingħataw l-appoġġ meħtieġ biex jilħqu dan l-iskop.  B’hekk l-iskola titmexxa fuq sistema aktar parteċipattiva bejn għalliema, ġenituri, studenti u komunità lokali.  F’dan il-qafas kull skola tfassal il-pjan ta’ żvilupp tagħha.  Dan jeħtieġ ikun akkumpanjat minn rwol differenti għad-Diviżjoni ta’ l-Edukazzjoni li trid tkun kapaċi tappoġġa, tinkoraġġixxi, u ssegwi l-iżviluppi li qed insemmu.


	L-għalliema fl-iSkejjel Primarji u Sekondarji issa qed iħejju pjan kif iridu jiżviluppaw l-iskejjel tagħhom. Il-Kapijiet ta’ l-iSkejjel għandhom ukoll ir-responsabbiltà li jamministraw il-finanzi ta’ l-iskola tagħhom u li jimpjegaw persuni fuq bażi part-time.



	57
	Bi djalogu effettiv ma’ l-għalliema, ġenituri, u setturi oħra fis-soċjetà, issir reviżjoni tal-Kurrikulu Minimu Nazzjonali għall-livelli kollha ta’ l-edukazzjoni - kindergarten, primarja, sekondarja, teknika u speċjali.  Din ma tkunx pero` proposta ta’ riforma totali tas-sistema skolastiku sekondarju.  Din ir-riforma, għalkemm meħtieġa, m’għandhiex titħawwad mal-ħtieġa ta’ Kurrikulu Minimu Nazzjonali, jew tinsatar taħt dik il-libsa kif sfortunatament ġara dan l-aħħar.


	Il-Gvern mal-ġenituri, l-għalliema, it-trade unions, l-iskejjel privati u tal-Knisja, l-Università, l-industrija u setturi oħra bena Kurrikulu Minimu Nazzjonali ġdid. Il-Kurrikulu issa qiegħed f’idejn l-għalliema fl-iskejjel kollha, għand il-Kunsilli Lokali, fil-libreriji kollha, u għand l-għaqdiet edukattivi u l-Kunsilli Skolastiċi.

Il-Gvern qed jara’ li dak li kien deċiż fil-Kurrikulu issa jseħħ tassew anke billi jħarreġ lill-għalliema. Dan isarraf f’edukazzjoni aħjar għal uliedna li tgħodd sew għall-bżonnijiet tal-lum u t’għada.



	58
	Titkompla d-daħla tal-kompjuters fl-iskejjel kollha.  Dan kien inbeda mill-Gvern Nazzjonalista, iżda nstaram taħt il-Gvern Laburista.  Jinstab ukoll l-aħjar mod kif jidħol l-Internet fl-Iskejjel kollha.


	Il-Gvern daħħal matul din is-sena kompjuters fir-raba’ klassi ta’ l-iskejjel primarji kollha. S’issa t-tfal kollha fl-iskejjel primarji sar-raba’ sena ta’ l-iskola jistgħu jużaw il-kompjuters fit-tagħlim tagħhom.



	59
	Hadd ma jitħalla jispiċċa l-iskola mingħajr ma jkun jaf jaqra u jikteb sew b’ilsien art twelidna, il-Malti.  Dan hu fost is-sorsi ewlenin ta’ l-identità tagħna bħala poplu.  Fl-istess ħin u bl-istess impenn se naħdmu biex niksbu mill-ġdid l-għarfien eċċellenti, li sa ftit snin ilu konna magħrufin għalih, tal-lingwa Ingliża li hija passaport essenzjali biex il-poplu tagħna jieħu sehem sħiħ f’dak kollu li toffri d-dinja llum.


	Il-Gvern ħa ħsieb li din il-wegħda elettorali tiddaħħal fil-Kurrikulu Minimu Nazzjonali ġdid biex titwettaq fis-sew. 

Il-Gvern beda wkoll programm biex kulħadd ikun jaf jikteb u jaqra’. Dan il-programm qed jitħaddem fi tnax-il skola flimkien ma’ programm ieħor li jtejjeb il-mod kif ikun mgħallem il-Malti.



	60
	Issir evalwazzjoni tat-tagħlim tax-xjenza u t-teknoloġija fis-sistema edukattiv u jittieħdu miżuri miftehma biex dawn jitpoġġew fuq il-livelli tal-poplu l-avvanzi li saru f’dawn l-oqsma.


	Il-Gvern ħa ħsieb li din il-wegħda elettorali tiddaħħal fil-Kurrikulu Minimu Nazzjonali ġdid biex titwettaq fis-sew. Barra minn dan il-Gvern din is-sena waqqaf Kulleġġ għall-Arti, Xjenza u Teknoloġija biex iħarreġġ studenti Maltin f’dawn l-oqsma. Il-Kulleġġ il-ġdid f’Kordin ser jagħti spinta ġdida u qawwijja lit-tagħlim fis-setturi teknoloġiċi biex pajjiżna jkun imħejji sew għat-tibdiliet tal-ġejjieni.



	62
	Tingħata attenzjoni speċjali lid-dixxiplina fl-iskejjel bl-iskop li din tkun strument effettiv għall-aħjar imġieba ta’ l-istudenti u biex nilqgħu kontra kull xorta ta’ abbuż inklużi abbużi ta’ bullying u dawk fuq it-tfal.  GĦal dan l-iskop jitfassal Kodiċi ta’ Dixxiplina li jiġi addottat wara konsultazzjoni ma’ kulħadd.


	Bħalissa qed jitlesta kodiċi ġdid ta’ dixxiplina fl-iskejjel biex il-miżuri deċiżi jitħaddmu fl-iskejjel tagħna.

L-għalliema issa ngħataw gwida għal x’għandhom jagħmlu f’każijiet ta’ bullying.

L-għalliema huma wkoll armati b’policy ġdida fuq l-abbuż mit-tfal. Il-proċeduri l-ġodda daħlu din is-sena skolastika. L-għalliema issa għandhom l-għajnuna meħtieġa meta jindunaw b’każijiet u suspetti t’abbuż mit-tfal.



	63
	Inħaddnu l-idejat li t-tfal bi bżonnijiet speċjali jiġu edukati, biż-żidiet u l-kawteli kollha meħtieġa, fi skejjel normali, iżda niżguraw dejjem li l-programmi jitħaddmu bil-kunsens ta’ kull min hu nvolut, biex ma jkunux kontroproduċenti, u li jibqgħu jiġu provduti l-aħjar alternattivi dment li l-ideal ikun għadu ma ntlaħaqx.


	Il-Gvern qed jiżviluppa aktar il-politika tiegħu biex jassigura li tfal bi bżonnijiet speċjali kemm jista’ jkun jingħataw edukazzjoni fi skejjel normali. Dan waqt li jinvolvi rappreżentanti mill-oqsma kollha interessati biex jassigura li ma jkunx hemm konsegwenzi m’hux mixtieqa. 

Il-Gvern qed iħarreġ facilitators u classroom support teachers biex iħaddem dan l-għan.



	65
	Inpoġġu bażi ġdida għall-edukazzjoni teknika u tas-snajja’ bl-iskop li t-tagħlim u t-taħriġ ikun rilevanti għad-dinja ta’ llum u ta’ livell li jwassal għal kwalifiki rikonoxxuti internazzjonalment.


	Il-Gvern qed jilħaq dan l-għan billi jara li s-snajja’ jibdew ikunu mgħallma fl-iSkejjel Sekondarji. B’hekk it-tfal jintlaħqu qabel u s-snajja’ jinfirxu aktar.

Dan ser jieħu post is-sistema inġusta ta’ l-iskejjel tas-snajja’ li kienet tqaċċat minn kmieni kull opportunità għaż-żgħażagħ li jinbgħatu fihom li jitgħallmu xi ħaġa li tiswilhom għal għomorhom.



	66
	Bi djalogu mal-partijiet kollha konċernati jiġi stabbilit l-Istitut għat-Teknoloġija u Xjenzi Applikati li għandu jiġbor fih id-diversi oqsma ta’ tagħlim post-sekondarju.  B’hekk l-edukazzjoni vokazzjonali u teknoloġika tiġi stmata daqs l-edukazzjoni akkademika filwaqt li jinfetħu bibien ġodda fl-Università għal dawk b’edukazzjoni vokazzjonali.  L-istudenti f’dan il-qasam jingħataw wkoll stipendju.


	Il-Gvern waqqaf din is-sena Kulleġġ għall-Arti, Xjenza u Teknoloġija li ser jibda jilqa’ studenti ġodda minn Ottubru. Dan il-kulleġġ ser ikun alternattiva għall-Università li  jwassal lill-istudenti tiegħu għal kwalifiki rikonoxxuti fl-oqsma tax-xjenza, arti u teknoloġija.



	68
	Naħdmu mill-qrib mal-Korporazzjoni tax-Xogħol u Taħriġ biex nassiguraw li jinħolqu l-opportunitajiet meħtieġa għal taħriġ u taħriġ mill-ġdid għal dawk li jridu jirritornaw lejn ix-xogħol wara waqfa ta’ snin, kif jista’ jiġri fil-każ ta’ ħafna nisa.  Attenzjoni speċjali tingħata lill-persuni b’diżabilità.


	Il-Gvern qed iwettaq din il-wegħda tiegħu biex jassigura li l-prioritajiet magħżula fl-edukazzjoni jaqdu tassew il-ħtiġijiet tas-swieq tax-xogħol f’pajjiżna.

	69
	Tingħata spinta qawwija lill-edukazzjoni għall-adulti b’enfasi speċjali għal dawk li għal xi raġuni jew oħra kellhom iħallu l-iskola kmieni. Din trid tinkwadra ruħha fil-kunċett usa’ ta’ edukazzjoni tul il-ħajja fejn jeħtieġ  li jitpoġġew fuq bażi soda l-mezzi ta’ tagħlim bir-radju, it-TV u l-kompjuter magħrufa bħala Distance Learning.


	Il-Gvern daħħal programm ta’ korsijiet qosra dwar għarfien dwar l-użu tal-kompjuter, l-użu tal-Malti fil-lingwaġġ bis-sinjali u ideat għall-ġenituri dwar xogħol bl-idejn fost korsijiet oħra.



	72
	Jiġi stabbilit f’diskussjoni ma’ dawk kollha konċernati kif għandhom jiżdiedu l-istipendji biex jilħqu l-bżonnijiet ta’ l-istudenti, inklużi dawk li jridu jagħmlu riċerka sew f’Malta kif ukoll barra.


	Il-Gvern wettaq din il-wegħda meta ftiehem ma’ l-istudenti biex għall-ewwel darba kull min jistudja fis-settur post-sekondarju issa għandu stipendju. 

L-istudenti fil-livell Post-Sekondarju qed jirċievu Lm40 fix-xahar u Lm100 fil-bidu ta’ kull sena akkademika. L-istudenti Universitarji qed jieħdu Lm60 fix-xahar kif ukoll Lm200 fil-bidu ta’ kull sena akkademika biex jixtru l-kotba u Lm400 meta jidħlu l-Università biex tgħinom jixtru programmi tal-kompjuter, apparat li jgħinhom fl-istudji tagħhom jew iħallsu parti mill-kompjuter.

Barra minn hekk studenti li jkunu ġejjin minn familji fil-bżonn jieħdu wkoll għotja supplementari fix-xahar.



	73
	Tingħata ħarsa mill-ġdid lejn is-sistema tal-MATSEC wara li jiġi pubblikat analiżi serju ta’ dak li ġara fl-aħħar eżamijiet biex tissaħħaħ il-fiduċja fis-sistema mill-istudenti, il-ġenituri u l-għalliema u r-rikonoxximent ta’ l-istandards u ċ-ċertifikati Maltin.  F’dan kollu jara li jkun hemm djalogu u tisħib ġenwin bejn l-Università, il-Junior College, is-Sixth Forms tal-Knisja u dawk Privati, is-saff sekondarju ta’ l-iskejjel kollha u l-Bord tal-MATSEC.

Imma l-Gvern irid jidħol ukoll aktar fil-fond biex jara li l-istudju fil-livell sekondarju qed jitmexxa kif meħtieġ biex jaqbel ma’ dak kollu li jitolbu l-eżamijiet il-ġodda;  ħsieb kritiku u għarfien tar-rabta bejn l-oqsma kollha ta’ l-għerf.  Jeħtieġ ukoll li jitneħħew l-inċertezzi li joħolqu tensjoni u nuqqas ta’ ħajra fl-istudenti minħabba l-atmosfera ġenerali psikoloġika fil-pajjiż, l-aktar fejn jidħlu l-prospetti tax-xogħol.


	Il-Gvern għamel tibdiliet fil-MATSEC biex tejjeb il-kwalità ta’ dawn l-eżamijiet u żied il-fiduċja fihom. Ra li jkunu pubblikati past papers ta’ l-eżamijiet u ta d-dritt lil dawk li jagħmlu eżami li jivverifikaw jekk il-marka li ngħataw hix ta’ l-eżami li huma jkunu għamlu billi jaraw il-karta huma stess.

Reġgħet bdiet ukoll il-ħidma biex l-eżamijiet tal-MATSEC jkunu awditjati minn istituzzjoni speċjalizzata barranija biex tinkiseb dejjem aktar fiduċja fis-sistema ta’ l-eżamijiet. Dan jassigura wkoll għarfien internazzjonali ta’ l-eżamijiet tal-MATSEC.




Bil-kelma “kultura” ħafna għadhom jifhmu forom ta’ l-arti li jogħġbu l-ftit u mhux lill-kotra, imma fil-verità d-drawwiet u l-prodotti kollha li jagħżluna minn popli oħra jiffurmaw parti mill-kultura tagħna.

	77
	Jara li l-finanzjament (li fil-preżent huwa bbażat l-aktar fuq il-qligħ minn logħba organizzata mid-Dipartiment tal-Lottu) jitqiegħed fuq bażi aktar soda, billi jimmira li l-budgets għal dan is-settur (inkluż l-isport) ikunu jammontaw għal wieħed fil-mija tan-nefqa tal-Gvern.


	Il-Gvern qed jalloka fondi ta’ madwar wieħed fil-mija tan-nefqa tiegħu għall-isport u l-kultura.  Dan biex iwettaq il-politika tiegħu li fis-sew jgħin lill-inizjattivi kulturali u sportivi.



	78
	Iwettaq il-proġett ta’ Ċentru esklussivament għall-Arti (inkluża l-opra) fil-post fejn kien hemm it-Teatru Rjal.


	Bħala parti mill-inizjattiva għal ċentru ġdid għall-kreattività, ix-xogħol fuq il-Kavallier ta’ San Ġakbu tlesta saċ-ċelebrazzjonijiet tal-Bidu tal-Millenju meta ċ-ċentru nfetaħ uffiċjalment.



	79
	Ikompli jwettaq il-proġetti ta’ mmodernizzar ta’ mużewijiet, ħolqien ta’ sħubija għaqlija bejn is-settur pubbliku u s-settur privat fil-ħarsien u promozzjoni tas-siti kulturali ta’ kull xorta, u inizjattivi oħra immirati dejjem biex il-poplu jieħu sehem dejjem aktar kreattiv fit-tgawdija tal-kultura tagħna u l-apprezzament tal-kulturi l-oħra tad-dinja, l-aktar dawk ta’ madwarna.


	Il-Gvern qed ifassal liġi biex tħares ‘il-wirt storiku Malti. Il-liġi l-ġdida għandha tistabilixxi l-viżjoni ta’ pajjiżna fil-ħarsien tal-patrimonju storiku ta’ pajjiżna u l-għodda biex dan ikun jista’ jsir.

Bi sħubija mal-privat, twettqu proġetti ta’ restawr fost l-oħrajn fuq l-istatwa ta’ Nettuno fil-Palazz il-Belt, fil-Monument ta’ Kristu Re fil-Furjana, fil-publikazzjonijiet u l-arkivjar, fit-Tempji ta’ Ħal Tarxien, u f’San Pawl Milqgħi.



	80
	ILSIEN MALTI: Il-PN jagħraf li l-Ilsien Malti hu wirt importanti li jagħti identità lin-nazzjon Maltija. GĦalhekk irid isaħħu billi jwaqqaf korp, li jkun jinkludi rappreżentanti ta’ l-Università u ta’ l-għaqdiet ewlenin tal-Malti, biex ifassal politika li ssaħħaħ it-tagħlim ta’ lsienna bħala parti mill-kultura nazzjonali fil-livelli kollha tas-sistema edukattiva, kemm statali u kemm privata.


	Il-Gvern ħatar Kunsill Malti tal-Ktieb biex jorganizza attivitajiet biex joħloq kuxjenza dwar il-valur tal-qari, jaħdem biex isaħħaħ il-qagħda tal-Ktieb Malti u jgħin lill-awturi Maltin.




Fil-qasam ta’ l-ISPORT, il-PN fil-gvern fost l-oħrajn:

	82
	Jibni kumplessi sportivi fit-tliet naħat ta’ Malta, bħal dak li nbena r-Rabat t’GĦawdex.


	Il-Gvern qed iwettaq din il-wegħda u lesta pjan għall-bini ta’ żewġ kumplessi sportivi fil-Karwija u fil-Kottonera. Il-postijiet fejn ser jinbnew dawn il-kumplessi huma identifikati u tħejjew ukoll id-disinji.

	83
	Jgħin lid-dilettanti ta’ kull sport (biż-żwiemel, bil-karozzi, bil-muturi, eċċ) jiżvilupaw, u lil-għaqdiet sportivi biex jiksbu postijiet adattati għalihom.


	Il-Gvern qed iwettaq din il-wegħda billi ħamsin għaqda ta’ l-Isport qed jieħdu f’idejhom il-faċilitajiet sportivi li jużaw għal perjodu ta’ ħamsin sena.




Fil-qasam tal-KAĊĊA u l-INSIB, il-PN fil-Gvern:

	87
	Waqt in-negozjati ma’ l-Unjoni Ewropea, isieħeb miegħu delegazzjoni ta’ rappreżentanti ta’ dan id-delizzju tradizzjonali ta’ pajjiżna, u jinsisti fuq kundizzjonijiet favorevoli kif kisbu pajjiżi oħra għad-delizzji favoriti tagħhom.


	Il-Gvern wettaq din il-wegħda u stieden lir-rappreżentanti ta’ l-għaqdiet tal-kaċċaturi jieħdu sehem f’diskussjonijiet tal-kumitat li waqqaf il-Gvern biex imexxi t-tħejjija u n-negozjati għas-sħubija ta’ Malta fl-Unjoni Ewropea, (il-MEUSAC, Malta-EU Steering and Action Committee).

	88
	Ma jqisx il-ħlas tal-liċenzja bħala taxxa bl-iskop li jdaħħal flus, iżda biss biex ikopri l-ispejjeż relatati, u jnaqqasha kif jixraq, kif ukoll jerġa’ jdaħħal id-differenza bejn tipi differenti ta’ liċenzja. (ez. To carry, To keep)


	Saru regolamenti ġodda li ġabu fis-seħħ tnaqqis fil-prezz ta’ l-insurance premium marbuta mal-liċenzja tal-kaċċa.  Kienu wkoll emendati r-regolamenti dwar il-ħarsien ta’ l-għasafar bl-iskop li jintlaqgħu talbiet min-naħa tal-Federazzjoni Kaċċaturi, Nassaba Konservazzjonisti. B’riżultat ta’ djalogu dirett, bl-inizjattiva tal-Ministeru għall-Ambjent, bejn din il-Federazzjoni u Birdlife Malta, twaqqfet il-Fondazzjoni għall-Konservazzjoni ta’ l-Għasafar, u, aktar tard, twaqqaf ukoll l-Environment Monitoring Board bl-inkarigu li jħares u jinforza l-liġijiet u r-regolamenti dwar il-kaċċa u l-insib.




Ix-xogħol: l-aqwa garanzija

ta’ Gvern Nazzjonalista

Biex niżguraw il-ħolqien ta’ xogħol ġdid, irid qabel xejn jinħoloq ambjent li jkun miftuħ beraħ għal aktar żvilupp, li jkun iħajjar investiment ġdid kemm lokali kif ukoll minn barra pajjiżna u li jispira finduċja kemm f’min iħaddem kif ukoll fil-ħaddiema nfushom.

GĦaldaqstant Gvern ġdid Nazzjonalista:

	89
	Jiżgura l-istabbiltà li hemm bżonn biex l-investitur Malti u barrani jserraħ rasu mill-investiment tiegħu għax ikun jaf il-pajjiż fejn sejjer u jkun jaf fejn hu mal-gvern.


	L-indikaturi ekonomiċi juru li l-ekonomija miexja fid-direzzjoni t-tajba wara ż-żmien ta’ wirja dgħajfa fi żmien il-politika żbaljata tal-Gvern Laburista.

Jekk inħarsu lejn l-istatistika ekonomika u nqabblu ċ-ċifri għall-1999 ma dawk ta’ l-1998 insibu li (mill-31 Diċembru 1998 sa Diċembru 1999):

· il-ġid nazzjonali żdied b’6.2% fuq bażi nominali li jissarraf f’żieda ta’ 4.6% f’termini reali,

· il-produzzjoni industrijali żdiedet b’7.6%,

· l-importazzjoni kibret b’9.7%,

· l-esportazzjoni zdiedet bi 11.1%,

· it-turisti żdiedu bi 2.7%,

· dawk li żaru Malta fuq cruise liners żdiedu bi 30.3%,

· il-qliegħ mit-Turiżmu żdied b’6.6%,

· in-numru ta’ dawk jaħdmu bi qliegħ żdied minn 137,387 għal 138,206,

· l-inflazzjoni niżlet minn 3.02 (f’Awissu 1998) għal 2.39 (f’Diċembru 1998) u għal 2.13 (f’Diċembru 1999).




Il-Partit Nazzjonalista jemmen fid-dinjità tal-ħaddiem u għalhekk jara li l-kundizzjonijiet tax-xogħol ikunu mhux biss xierqa għalih iżda jgħinuh jiżviluppa l-potenzjal tiegħu kollu bħala bniedem.

	95
	Isaħħaħ il-Korporazzjoni għax-Xogħol u t-Taħriġ (ETC) biex din tkun tista’ twieġeb għall-bżonnjiet ta’ dawk kollha li jkunu qed jirreġistraw għax-xogħol, speċjalment dawk f’età ‘l fuq minn 45 sena, dawk li ilhom jirreġistraw u dawk il-persuni bi bżonnijiet speċjali li jkunu jridu jaħdmu. Barra minn dan, l-ETC tingħata l-għodda kollha biex tkun tista’ ssaħħaħ is-servizzi tat-taħriġ lil dawk li jridu jakkwistaw ħiliet ġodda fid-dawl tal-mobbilità li hi mistennija li tkompli tirranka fil-ġejjieni.


	L-ETC qed tatrezza ruħha għall-ħtiġijiet tad-dinja tax-xogħol illum. Saru ħatriet ġodda f’pożizzjonijiet ta’ tmexxija u qed jitħejja pjan strateġiku dwar l-iżvilupp tar-riżorsi umani fuq livell nazzjonali. Infetħu Job Centres f’Bormla u fil-Mosta. Tlesta ċentru ta’ taħriġ fil-Belt Valletta biex ikun aktar aċċessibli u ċentrali.



	97
	Jintroduċi sistema ta’ National Occupational Qualifications li tirrikonoxxi l-esperjenza miksuba fuq il-bank tax-xogħol.


	Meta f’Ottubru li ġej ser jiftaħ ill-Kulleġġ għall-Arti, Xjenza u Teknoloġija, il-Gvern ser ikun jista’ jħaddem din il-wegħda elettorali. Il-Gvern ħejja tibdil fil-liġi biex titwaqqaf sistema li tgħaraf l-esperjenza li ħaddiema kisbu fuq il-bank tax-xogħol.



	99
	Isir dak kollu li hu meħtieġ biex titwettaq u tiġi infurzata l-liġi dwar is-Saħħa u s-Sigurtà fuq il-postijiet tax-xogħol. B’dan l-iskop, u b’konsultazzjoni mal-partijiet soċjali, titwaqqaf Awtorità biex tirregola dan il-qasam u jsiru r-regoli għal Standards Minimi Nazzjonali fl-oqsma kollha fejn jinħass il-bżonn.


	Il-Gvern lesta liġi ġdida biex ikollna kif imwiegħed Awtorità għas-Saħħa u Sigurtà fuq il-post tax-Xogħol. Il-Gvern lesta wkoll regolamenti ġodda dwar il-ħarsien ta’ l-ommijiet li jkun għadhom kemm welldu, dwar il-ħarsien ta’ persuni taħt l-età u provvedimenti għas-sinjali ta’ saħħa u sigurtà fuq il-post tax-sogħol.

Dan kollu sar biex il-ħaddiema jitħarsu mill-perikli fuq il-lant tax-xogħol u biex jitjiebu l-kundizzjonijiet tax-xogħol tal-Maltin.



	101
	Terġa’ tingħata spinta biex jinħolqu koperattivi ġodda  u biex jissaħħu dawk li diġa’ jeżistu llum u dan b’mod speċjali billi jitwaqqaf unit biex iħajjar ħaddiema jissieħbu f’koperattivi u biex igħin lil dawk li jkunu twaqqfu. Barra minn dan, jiġu inkoraġġiti t-twaqqif ta’ koperattivi ta’ konsumaturi u ta’ koperattivi ta’ negozji żgħar.


	Il-Gvern ħejja programm biex ikollna liġi aġġornata li tieħu ħsieb il-Koperattivi. Intant sar xogħol biex il-koperattivi li jeżistu jkunu appoġġjati kif jixraq. Dan għen biex f’dawn l-aħħar xhur twaqqfu tminn koperattivi ġodda.



	102
	Flimkien mal-unions stess, jara li r-rwol tal-unions ikun wieħed li jgħodd għal soċjetà moderna u jiddiskuti magħhom dawk l-oqsma fejn huma jistgħu jissieħbu biex jitmexxew aħjar, bħalma hu l-qasam importanti ħafna tal-pensjonijiet.  B’dan l-iskop, huma jiġu mgħejjuna biex ikunu jistgħu jaqdu dejjem aħjar ir-rwol importanti li għandhom fil-ħolqien tal-ġid u fit-tqassim ġust tiegħu. GĦalhekk tingħata l-għajnuna permezz ta’ scholarships u taħriġ ħalli mexxejja tal-unions ikunu msaħħa aktar għax-xoghol siewi tagħhom.


	Il-Gvern wettaq f’ħidmietu din il-wegħda b’lagħat regolari mal-unions fuq livell ministerjali dwar diversi oqsma ta’ relazzjonijiet industrijali. 

Id-Direttur għar-Relazzjonijieet Industrijali u ta’ l-Impjieg jintervjeni f’diversi okkażjonijiet u b’ħidmietu jevita ‘l-azzjonijiet industrijali.

Il-Gvern stieden ukoll lill-unions u l-imsieħba soċjali l-oħra biex jieħdu sehem fil-Kummissjoni Nazzjonali dwar ir-Riforma fil-Welfare biex dan il-qasam jiġi indirizzat bl-aħjar mod possibbli.

Il-Gvern qed iħejji għall-budget ta’ l-2001 b’konsultazzjoni sħiħa u minn kmieni mal-partijiet kollha soċjali. Il-Kunsill Malti għall-Iżvilupp Ekonomiku beda minn kmieni jiddiskuti kif għandhom jittieħdu l-aħjar deċiżjonijiet għal pajjiżna.

  


Jerġa’ joktor il-ġid … f’idejn kulħadd

Fl-ewwel post il-PN jistma lil min imexxi n-NEGOZJI ŻGĦAR bħala s-sinsla tal-pajjiż fil-ħolqien tal-ġid.  Din l-istima juriha billi, fost ħwejjeġ oħra:

	103
	Inaqqsilhom l-ispejjeż li jkollhom jagħmlu fid-Dipartiment tal-Gvern.


	Il-liġi l-ġdida tal-VAT tat każ tal-bżonnijiet tan-negozji ż-żgħar. Fost it-tibdiliet ewlenin hemm it-thresholds li jgħatu l-għażla lin-negozjanti ż-żgħar jekk iridux jidħlu fis-sistema tar-refunds jew le. Is-sistema tar-refunds issa tinħadem b’aktar ħeffa u fi żmien iqsar milli kienet l-ewwel sistema tal-VAT ta’ qabel l-1996. B’hekk naqsu sew l-ispejjeż għan-negozjanti.



	111
	Niksbu l-għajnuna li tagħti l-Unjoni Ewropea, biex in-negozji ż-żgħar isibu saqajhom fil-bidu, jiksbu investimenti ġodda, jipproduċu għad-domanda fis-swieq Ewropej, isibu sħab Ewropej għall-esportazzjoni, u jirċievu taħriġ. Fin-negozjati ma’ l-Ewropa, ir-rappreżentanti tan-negozji ż-żgħar ikunu dejjem imdaħħlin.


	Persuni li għandhom interess partikolari f’dan is-settur qed jieħdu sehem f’diskussjonijiet tal-kumitat MEUSAC li jmexxi t-tħejjija u n-negozjati ta’ Malta ma’ l-Unjoni Ewropeja dwar din it-tema.

Fl-istess waqt, l-IPSE (Institute for the Promotion of Small Enterprise) nidiet programmi t’għajnuna għan-negozji ż-żgħar. Dawn jiggwidaw u jgħinu finanzjarjament lil dawk l-intrapriżi li jeħtiġilhom jirristrutturaw ruħhom biex itejbu l-kompetittività tagħhom.




It-TURIŻMU jeħtieġ ilbies ġdid, li jista’ jiksbu billi:

	112
	Jiżdied it-Turiżmu speċjalizzat. Biex dan iseħħ, il-gvern jeħtieġ iħejji l-gżejjer tagħna għalih, l-aktar billi jieħu ħsieb b’mod speċjali l-wirt kulturali Malti. B’hekk ikun jista’ jiġbed lejna l-kurrenti tat-turiżmu kulturali, sportiv, reliġjuż, eċċ. Dawn it-turisti għandhom il-vantaġġ għalina li ma jiġux fis-sajf u li jonfqu aktar mill-oħrajn. Imma jesiġu li l-mużewijiet u siti storiċi jinżammu tajjeb u jagħtuhom merħba mill-aħjar. Għalhekk il-PN fil-gvern jagħti spinta ġdida lill-proġetti b’dan l-iskop.


	Il-Gżejjer Maltin kibru fil-fama u fil-popolarità bħala ċentru għaż-żamma ta’ Konferenzi u Vjaġġi (Incentive).  Kumpaniji ta’ fama bħal Daimler Chrysler, IBM, Renault u Citroen għażlu Malta għall-laqgħat tagħhom.  

Fl-istess ħin irnexxielna nidħlu aktar u aħjar fis-swieq tat-turiżmu kulturali, sportiv, reliġjuż, etniku u ta’ tagħlim ta’ l-Ingliż, għadds, yachting u niċeċ oħra. Reklamar u tixrid ta’ informazzjoni qed isir ukoll permezz tal-website ta’ l-Awtorità tat-Turiżmu li tiġi aġġornata regolarment b’attivitajiet kulturali u sportivi ta’ xejra internazzjonali organizzati f’Malta. 

Qed isir ukoll reklamar f’rivisti internazzjonali kif ukoll jiġu mistiedna ġurnalisti speċjalizzati biex jiktbu dwar l-offerta tal-Gżejjer Maltin.  Fl-istess ħin żdied it-turiżmu tradizzjonali u wara li fl-1999 ġew reġistrati rekords f’kull qasam, is-sena 2000 qed issegwi dak il-pass.



	113
	Il-Gvern jerġa’ jressaq fil-Parlament l-abbozz ta’ liġi li twaqqaf l-Awtorità tat-Turiżmu, iżda b’emendi biex tingħata vuċi isħaħ lis-settur privat. B’hekk ikun aktar faċli li jseħħ pjan organiku biex jikber it-Turiżmu speċjali.


	Il-Gvern wettaq il-wegħda tiegħu u waqqaf Awtorità tat-Turiżmu. Barra minn hekk, ser jiffinanzja lill-Awtorità b’Lm34 miljun fuq medda t’erba’ snin. Hekk l-Awtorità tkun tista’ tfassal pjanijiet u programmi bil-quddiem fis-serħan ta’ finanzjament garantit u tkun tista’ tifrex ir-reklamar, promozzjoni u l-attività tagħha f’aktar swieq.  Sa nofs l-2001 jitwaqqfu d-Direttorati kollha fl-Awtorità.

	114
	Terġa’ tingħata spinta lill-istudju u t-taħriġ fit-Turiżmu, li reġa’ sfaxxa taħt Alfred Sant, kif kien ġara taħt Mintoff u K. Mifsud Bonnici. Għandu jerġa’ jissaħħaħ l-Istitut għall-Istudji fit-Turiżmu, li tajjeb li jkun assoċjat aktar ma’ l-Università.


	Il-Gvern saħħaħ l-ITS li f’dawn ix-xhur irreġistra kisbiet ġodda. L-istudenti ta’ l-Istitut għall-Istudji Turistiċi kisbu għadd ta’ premjijiet u unuri kull fejn ħadu sehem f’kompetizzjonijiet internazzjonali u lokali.

Instabet soluzzjoni biex studenti ta’ l-ITS, li tort ta’ deċiżjonijiet żbaljati li ttieħdu fl-1997 u fl-1998 iċċaħħdu mill-possibilità li jsegwu kors fl-Università, xorta issa jkunu jistgħu jidħlu għal kors universitarju.

Il-Gvern qed jiddiskuti ma’ l-Università biex iwaqqaf kors sħiħ fit-turiżmu. Qed jitħejja wkoll programm t’informazzjoni u għarfien dwar it-turiżmu fil-livelli kollha ta’ l-istruttura edukattiva.

Mijiet ta’ żgħażagħ qed jagħmlu karriera fit-turiżmu, fejn qed jinħolqu ħafna impjiegi ġodda.



	117
	Isiru proġetti oħra għal erba’ żoni ewlenin fil-pajjiż li jilqgħu l-aktar turisti:

a. Buġibba, Qawra, San Pawl il-Baħar - fejn jitkompla x-xogħol u jiġi irranġat dak li sar ħażin (taħt Sant) bil-għaġla;

b. Paceville, San Ġiljan, Sliema - fejn jissebbaħ l-ambjent għall-ġid tar-residenti u t-turisti, u titlesta l-aħħar parti tal-promenade sax-Xatt;

c. Wied il-Għajn, Birżebbuġa, Marsaxlokk - fejn isir u jitkompla xogħol għal dehra aktar tilqgħek;


	· Ix-xogħlijiet ta’ embellishment f’Buġibba twettqu b’emfasi fuq ix-Xatt. Ħafna drabi kellu jsir mill-ġdid ix-xogħol mgħaġġel u inadegwat li sar fi żmien il-Gvern Laburista.

· L-ewwel fażi tal-proġett ta’ embellishment f’Tas-Sliema tlestiet f’Ġunju li għadda.

· Tlestew ukoll il-pjanti għal embellishment f’San Ġiljan waqt li jinsabu fi stadju avvanzat ir-rapporti fuq l-impatt tat-traffiku, filwaqt li tħejjew linji ta’ gwida dwar embellishment  f’Paceville. 

· F’Marsaxlokk twettaq il-programm ta’ embellishment.  (Quddiem il-Knisja).

· Qiegħed jitkompla x-xogħol ukoll f’Marsaskala u f’Birżebbuġa.

Dwar dawn l-iżviluppi, il-Gvern iżomm kuntatt mill-qrib mal-Kunsilli Lokali biex ikun ċert li l-bżonnijiet tan-nies tal-post jinqdew bl-aħjar mod.



	118
	Jerġa’ jingħata n-nifs tal-ħajja għall-politika turistika reġjonali u flimkien ma’ pajjiżi oħra Mediterraneji jħaddem politika bil-għan li jiġi offrut pakkett wieħed biex min jiġi mill-bogħod iqatta’ ġimgħat iżur għadd ta’ pajjiżi fl-Ewropa u l-Mediterran.


	Il-Gvern qed jaħdem ma’ Gvernijiet ġirien fil-Mediterran biex flimkien noffru pakkett wieħed għal turisti li jiġu minn barra l-Ewropa. Saru taħdidiet mal-Gvernijiet tat-Tuneżija, it-Turkija u l-Eġittu dwar politika turistika reġjonali.

Bdew taħdidiet ukoll ma’ Ċipru biex iwasslu għall-attrazzjoni ta’ turisti mill-iStati Uniti u mill-Ġappun.



	119
	Jitnieda u jitħaddem il-programm ROOTS (Għeruq) bil-għan li jerġa’ jkebbes ix-xrara ta’ l-identità kulturali Maltija f’wild emigranti Maltin li siefru għexieren ta’ snin ilu u jħajjarhom isiru jafu aħjar u jżuru pajjiż l-antenati tagħhom. Hekk isiru jafu fejn dawn kienu joqogħdu, kif kienu jgħixu, u n-nisel tagħhom.


	F’Jannar 2000 iltaqgħu f’Malta,  mexxejja t’għaqdiet t’emigranti Maltin għal konferenza li ltaqgħet biex tgħati spinta lill-identità Maltija fost l-emigranti Maltin u wliedhom. Fost affarijiet oħrajn tkellmu dwar il-kultura u l-lingwa Maltija, l-anzjani, iż-żgħażagħ, l-emigranti Maltin u r-reliġjon.

Ittellgħet ukoll Roots Web-site li qed tiġbed interess mill-emigranti Maltin. 

Għadu kif tlesta video u dalwaqt cassette u CD bħala parti minn dan il-proġett.



	120
	B’koperazzjoni mal-Kunsilli Lokali, ikun hemm uffiċċju ta’ informazzjoni f’kull żona, li jkun hemm ukoll manager responsabbli għaliha.


	Il-Gvern qed iħaddem din il-wegħda elettorali u s’issa alloka uffiċċji għall-informazzjoni f’Tas-Sliema, Buġibba u Marsaskla.



	121
	Terġa’ tibda sseħħ il-policy li dipartimenti u korporazzjonijiet tal-gvern ma jagħmlux xogħol, ħlief tiswijiet urġenti f’toroq pubbliċi f’żoni turistiċi fix-xhur tas-sajf.


	Il-Gvern wettaq din il-wegħda elettorali u ddeċieda li fix-xhur tas-sajf isiru biss xogħlijiet urġenti f’żoni turistiċi biex titnaqqas l-inkonvenjenza.  Fl-2000 iddaħlet miżura oħra li tipprojbixxi xogħol ta’ bini f’żoni turistiċi qabel id-disgħa ta’ fil-għodu.

	122
	It-Tour Operators’ Support Scheme (TOSS) tinfirex gradwalment għas-swieq kollha tat-turiżmu.


	Inbidlet l-istruttura tat-TOSS bl-għan li flok sussidju t’inċentiva żiediet fil-produzzjoni.  Maż-żmien din is-sistema twassal biex swieq oħra jgawdu wkoll mit-TOSS.




Il-BIEDJA u s-SAJD jaslu biex jagħtu l-aqwa prodott Malti, jekk ikun hemm bilanċ bejn il-provvista ta’ varjetà ta’ prodotti bnini ta’ prezz xieraq għall-konsumatur minn naħa, u dħul ġust u adegwat għall-bdiewa, raħħala u sajjieda, mill-oħra.  Dan l-iskop jintlaħaq billi:


	129
	Il-biedja titqies bħala Industrija fil-Liġi dwar l-Iżvilupp Industrjali u għalhekk tibda tgawdi mill-benefiċċji ta’ dik il-liġi.


	Il-Gvern ħejja tibdil fi-Liġi dwar l-Iżvilupp Industrijali biex jiddaħħlu inċentivi għall-iżvilupp ta’ l-attività ekonomika fil-Gżejjer Maltin. Din ir-reviżjoni fil-liġi ser tinkludi provedimenti biex is-settur tal-biedja jkun jista’ jgawdi wkoll minn dawn l-inċentivi.



	131
	Issir konsultazzjoni sħiħa mar-rappreżentanti ta’ l-għaqdiet tal-bdiewa u mar-rappreżentanti tal-koperattivi tal-bdiewa biex l-Agricultural Export Marketing Board jitwaqqaf b’liġi bħala organu awtonomu biex, f’isem il-bdiewa Maltin u GĦawdxin jinnegozja l-aħjar prezzijiet għall-esportazzjoni tal-prodott u għax-xiri taż-żriegħ.


	Il-Gvern fassal Liġi għall-GĦaqdiet tal-Produtturi li taħseb u tipprovdi għat-twaqqif ta’ dawn l-għaqdiet li jingħataw poteri u responsabbilitajiet fl-amministrazzjoni tas-suq, kemm lokali kif ukoll għall-esportazzjoni.

	132
	Il-Gvern ikollu esperti biex jagħtu pariri lill-bdiewa fl-ippjanar ta’ l-uċuħ tar-raba’ skond id-domanda tas-swieq li tirrendi l-aktar qligħ lill-produttur.


	Il-Gvern ftiehem ma’ l-Istitut Mediterranju għall-Istudju Agronomiċi ta’ Bari, l-Italja biex bdiewa Maltin jingħataw pariri tekniċi f’xogħolhom.

Impjegati tad-dipartimenti li jieħdu ħsieb l-agrikoltura u sajd qed jingħataw inċentivi biex jiksbu kwalifiki akkademiċi fl-oqsma tal-ħidma tagħhom. Impjegati oħra wkoll qed jintbgħatu għal taħriġ barra minn Malta f’oqsma ta’ speċjalizzazzjoni biex ikunu jistgħu jagħtu pariri utli lill-bdiewa u s-sajjieda Maltin.



	133
	It-toroq fir-raba’ jingħataw wiċċ ġdid u tajjeb.
	Fl-ewwel sena ta’ l-amministrazzjoni mill-aħħar ta’ l-1998 u l-1999, il-Gvern ħallas djun fuq toroq li saru fis-snin ta’ l-amministrazzjoni preċedenti.  Fl-1999 il-Gvern ta wkoll b’kemm jiswa b’Lm800 konkos (530 mt. kw.).  Fl-ewwel 5 xhur ta’ din is-sena il-Gvern ta b’Lm8650 konkos (madwar 4000 mt. kw.). Hemm talbiet oħra pendenti li qed jiġu pproċessati u mistennija jitwettqu ammont minnhom sa l-aħħar ta’ din is-sena.



	134
	Ikompli l-Iżvilupp tal-Pitkalija biex din tilqa’ l-prodott lokali tal-biedja kollu, kif ukoll tal-biċċerija u tal-pixkerija sabiex il-prodotti jiġu preżentati lill-konsumatur bl-ogħla standards u lanqas spiża possibbli.


	Inxtrat magna tal-ħasil tal-kaxxi tal-prodotti u tejbet il-kwalità u l-indafa. Beda wkoll il-proċess biex l-operat tal-Pitkalija jkun kompjuterizzat f’sistema integrata li jinkludi wkoll bar-coding fuq il-kaxxi.

Il-Gvern xtara wkoll apparat ġdid għall-Biċċerija (boilers) u beda jintrama. Wasal biex jinxtara wkoll apparat ta’ l-użin għall-Pixkerija.  Dan l-apparat għandu jtejjeb bil-bosta d-dehra u l-kwalità tal-prodott qabel dan jasal għand il-konsumatur.



	137
	Tingħata għajnuna lis-sajjieda biex jixtru inġenji u apparat modern.


	Wara diskussjonijiet maż-żewġ koperattivi tas-sajjieda ntlaħaq ftehim biex is-sajjieda full-time jingħataw provvista ta’ diesel duty-free skond kwota marbuta ma’ kemm jaqbdu ħut. B’hekk il-Gvern qed jgħin lis-sajjied Malti f’xogħolu.




Fil-qasam tal-KOMUNIKAZZJONI hemm opportunitajiet kbar.  Il-wirt li ħalla Gvern Nazzjonalista ntwera b’mod ċar fis-suċċess tal-Maltacom li, meta l-Gvern Laburista biegħ l-ishma fiha, is-suq stmaha iktar minn 100 miljun lira.

	140
	Il-Maltacom gawdiet mill-investiment kbir li sar mill-aħħar Gvern Nazzjonalista.  Iżda l-iżviluppi fil-qasam tat-telekomunikazzjoni qed iseħħu b’għaġla kbira u Gvern Nazzjonalista jara li l-Maltacom iżżomm il-pass ħalli tkun fuq quddiemnett ta’ dawn l-iżviluppi.


	Il-Maltacom introduċiet servizzi ġodda, bħal, servizz ta’ Internet, ISDN, u ‘il-quddiem ADSL, Paging u Datatrack u issa bil-liberalizzazzjoni ser tingħata liċenzja biex toffri servizz ta’ telefonija ċellulari, kif ukoll servizzi oħra fil-qasam tat-telekomunikazzjoni kif ikun jaqbel.

Dan ifisser opportunitajiet ġodda għal din il-kumpanija li daqt trid tikkompeti f’suq miftuħ.



	141
	Gvern ġdid Nazzjonalista jara li jkompli jilliberalizza s-suq tat-telekomunikazzjoni bil-mod il-mod ħalli tiżdied l-effiċjenza li minnha jgawdi l-konsumatur.  Dan isir filwaqt li jkunu mħarsa l-impjiegi fil-Maltacom.


	Il-Gvern lesta liġi ġdida biex jilliberalizza s-settur tat-telekomunikazzjoni kollu sa tmiem is-sena 2003.  Mil-banda l-oħra dan il-proċess ser jinfirex fuq medda ta’ żmien biex il-Maltacom tkun tista’ tħarreġ u tqassam aħjar ‘l-impjegati tagħha, bl-għajnuna tal-Gvern. 

Bit-tneħħija tal-monopolji f’dan is-settur l-aktar li ser igawdi hu l-konsumatur li ser ikollu għażla usa’ ta’ servizzi bi prezzijiet orħos.



	142
	Gvern ġdid Nazzjonalista jassigura li r-Regolatur fil-qasam tat-telekomunikazzjoni jiffunzjona bis-serjeta’ u ma jkunx la effettivament u lanqas jidher li hu estensjoni ta’ id il-gvern.  GĦalek ir-Regolatur irid ikollu l-ħila teknika u aġġornata biex barra li jħares id-drittijiet ta’ l-operaturi u konsunmaturi f’dan il-qasam ikun ukoll mutur ta’ opportunitajiet kbar li pajjiżna jista’ jisfrutta.


	Biex iwettaq din il-wegħda, il-Gvern ser iwaqqaf Awtorità tal-Komunikazzjoni li ser ikollha l-funzjoni li tirregola s-setturi tat-Telekomunikazzjoni, il-Posta, u l-Informatika.

Barra minn hekk il-Gvern saħħaħ u jonsqu jsaħħaħ lir-Regolatur sew bi staff tekniku kif ukoll bil-faċilitajiet li jeħtieġ.


Is-servizz tat-TRASPORT f’pajjiżna irid jitjieb.  Ir-riformi li nbdew minn Gvern Nazzjonalista iridu jkomplu bi djalogu sħiħ ma’ l-operaturi kollha fil-qasam tat-trasport.

	143
	Gvern ġdid Nazzjonalista jintroduċi karozzi tal-linja ġodda u jagħti incentivi għal min juża l-karozzi tal-linja spiss.  Jagħmel it-tibdil ippjanat mill-aħħar Gvern Nazzjonalista fit-Terminus ta’ Bieb il-Belt u jintroduċi mezzi aħjar fil-qalba ta’ Bliet Storiċi.


	Il-Gvern fi djalogu ma’ l-Assoċjazzjoni tat-Trasport Pubbliku biex jintlaħaq ftehim fuq diversi miżuri biex jitjieb is-servizz.  Fost dawn hemm:

· il-ħolqien ta’ rotot ġodda u reviżjoni ta’ rotot eżistenti biex il-bżonnijiet tal-pubbliku jintlaqgħu aħjar,

· it-tqassim ta’ timetables fil-bliet u l-irħula,

· flimkien mal-kunsilli lokali qed jiġu eżaminati l-ħtiġijiet ġodda ta’ trasport fil-lokalitajiet kollha, u bdew jinbidlu r-rotot tat-trasport pubbliku biex jaqdu aħjar lill-passiġġieri,

· il-pjani għal terminus ġdid ġew inkorporati fil-pjan tad-daħla ta’ Bieb il-Belt Valletta.

· Tender tal- Bus Ticketing machine


	144
	Gvern ġdid Nazzjonalista jwettaq programm ta’ titjib tat-toroq bil-bini ta’ junctions f’arterji prinċipali tat-traffiku. Numru ta’ toroq importanti jinbnew mill-ġdid.


	Il-Gvern qed itejjeb it-toroq ta’ Ħal Far, Ħal Qormi, l-iMtarfa, l-iMġarr, iċ-Ċirkewwa, il-Coastroad tas-Salini u numru ta’ toroq iżgħar f’diversi lokalitajiet.

Il-Gvern għandu programm biex itejjeb tassew dawk it-toroq ewlenin li għandhom l-aktar bżonn urġenti ta’ titjib, fosthom Triq Psaila (B’Kara), partijiet sostanzjali minn toroq li minn Burmarrad iwasslu għal diversi lokalitajiet fosthom lejn Tarġa Gap, tal-Qlejja (Mosta), minn tal-Qlejja sas-Saqqajja (Rabat) u mis-Saqqajja sa Mount Carmel (Attard). 



	145
	Gvern ġdid Nazzjonalista jara li l-karrozzi jinżammu f’kundizzjoni li ma tkunx ta’ periklu għal karrozzi oħra u għan-nies fit-triq. Iżda l-prijorità tkun li t-toroq jinżammu fi stat tajjeb biex dak li jinkiseb bit-testijiet tal-karrozzi ma jisfax suf fit-triq. It-Testijiet tal-karrozzi m’għandhomx jikkawżaw spejjeż bla bżonn għas-sewwieqa.


	Il-Gvern wettaq din il-wegħda u daħħal ir-regolamenti dwar l-ittestjar tal-kundizzjoni tal-karozzi (il-VRT). Dan fisser li ħamsin fil-mija tal- karozzi fuq it-toroq ikunu ġew ittestjati sa Ottubru li ġej, il-kumplament ikunu ittestjat sa Ottubru 2001.

Biex ittejjeb is-sigurtà fit-toroq il-Gvern lesta White Paper dwar riforma fit-Taħriġ u l-ittestjar ta’ Sewwieqa ġodda. Il-White Paper taħseb għal miżuri konkreti biex ikollna sewwieqa aktar responsabbli u aktar imħarrġa fit-toroq tagħna. Dawn ir-regolamenti ġodda, flimkien ma Highway Code ġdid, ser jidħlu fis-seħħ sa tmiem din is-sena.




Jimpenja ruħu li jagħti każ tal-VITTMI TAR-REATI, billi:

	146
	Jemenda l-liġi sabiex il-vittmi tar-reati ma jibqgħux jitqiesu biss bħala xhieda fil-proċessi kriminali imma jkollhom dritt, ħlief f’każi rari, li jkunu preżenti matul is-smigħ kollu tal-proċess.


	Il-Gvern ħejja liġi biex jagħti dritt lill-vittmi ta’ xi delitt li jattendu għall-proċeduri kriminali li jsiru kontra l-agressuri tagħhom.  Il-vittma, bl-għajnuna ta’ l-avukat, jista’ jkun preżenti għal seduti tal-Qorti fil-parti l-kbira tal-proċeduri kriminali.

Ikollu wkoll id-dritt li jintervjeni (bl-għajnuna ta’ l-avukat) dwar is-sentenza li għandha tingħata mill-Qorti Kriminali, jew minn appelli minn deċiżjonijiet ta’ dik il-Qorti.




Isaħħaħ il-PULIZIJA fil-gwerra kontra l-kriminalità, billi:

	148
	Jilħaq ftehim ma’ l-Assoċjazzjoni tal-Pulizija biex wara t-tqanċiċ u l-ekonomiji foloz li saru f’dawn l-aħħar snin, il-Korp igawdi kundizzjonijiet mill-aħjar.


	Il-Gvern wettaq din il-wegħda ma’ l-ewwel Budget tiegħu. L-allokazzjoni għan-nefqa rikorrenti tal-Pulizija żdiedet b’Lm250,000 meta mqabbla mal-Budget għall-1998.  F’Jannar 1999 iddaħħal ukoll roster ġdid għall-overtime li jtejjeb l-effiċċjenza tal-Pulizija u jilqa’ aħjar il-bżonnijiet tal-pubbliku.



	149
	Jimmodernizza t-taħriġ u l-makkinarju, l-aktar dawk meħtieġa fil-qasam tad-droga.


	L-allokkazzjoni għan-nefqa kapitali żdiedet b’40% fil-Budget għall-1999.  Din qed tintefaq f’titjib fil-faċilitajiet, taħriġ u xiri t’apparat.  Fost dawn jissemmew:

· programm ta’ titjib strutturali fil-lock-up u l-uffiċini tal-Kwartieri tal-Pulizija;

· proġetti ta’ l-informatika;
· refurbishment fl-GĦases tal-Pulizija (tlestew l-GĦases ta’ Ħal Balzan, il-Qawra, Birkirkara, Birżebugia, ir-Rabat t’GĦawdex kif ukoll GĦassa ġdida fil-Belt li nfetħet f’Lulju);

· xiri ta’ apparat biex janalizza l-marki tas-swaba;

· xiri ta’ apparat biex jgħasses kontra veloċità żejda fit-toroq;

· numru wieħed tat-telefon li jiġbor fih is-servizzi kollha t’emerġenza (pulizija, ambulanza u t-tifi tan-nar).



	150
	Iħajjar l-aktar nies kapaċi biex jidħlu fis-servizz.


	Il-Gvern daħħal 76 kuntistabbli ġdid fil-Korp tal-Pulizija waqt li bdew korsijiet biex jidħlu aktar kuntistabbli.




Nagħmlu gwerra biss 

kontra l-kriminalità u d-droga

Jibda fażi oħra tar-riforma tal-ĦABS, billi:

	152
	Jaħtar lil min jieħu ħsieb jgħin lill-priġunieri li jkunu servew is-sentenza tagħhom, biex jerġgħu jistabbilixxu ruħhom fis-soċjetà.


	Biex tittejjeb il-ħidma soċjali fil-Faċilità Korrettiva ta’ Kordin, il-Gvern qed jimpjega aktar għalliema, social workers u probation officers.   Dawn l-inizjattivi ser jgħinu ‘l aktar ħabsin jistabilixxu ruħhom fis-soċjetà meta jtemmu l-perjodu ta’ priġunerija tagħhom.




DROGA:  Prevenzjoni, trattament, u ġlieda akbar lit-traffikanti

	157
	Gvern ġdid Nazzjonalista jżid

il-ġlieda kontra d-droga billi jsaħħaħ id-Drugs Intelligence Unit ħalli l-Pulizija jkollhom iżjed informazzjoni dwar il-kriminali mdaħħlin fit-traffikar tad-droga. Jagħmel ukoll programm ta’ protezzjoni ta’ xiehda li jikxfu lit-traffikanti tad-droga.


	In-nefqa tal-Gvern fit-Taqsima kontra d-Droga żdiedet bi 30% fil-Budget ta’ l-2000 meta mqabbla mal-Budget ta’ l-1999.  

Dan biex tissaħħaħ il-ġlieda tal-Pulizija kontra d-droga f’pajjiżna. Intlaqħu ftehim ma’ Ċipru u t-Turkija u l-Gvern qed jaħdem biex jintlaqħu ftehim m’iżjed pajjiżi fuq il-koperazzjoni fil-ġlieda kontra t-traffikar tad-droga.



	158
	Gvern ġdid Nazzjonalista jżid l-offensiva billi jilqa’ minn qabel bi programmi ta’ prevenzjoni mis-snin bikrin fl-iskejjel b’attenzjoni speċjali għal tfal bl-ikbar riskji. Jifrex ix-xogħol ta’ l-Aġenzija Sedqa u jkabbar il-koperazzjoni ma’ l-għaqdiet volontarji. Iżid is-servizzi ta’ appoġġ lill-familji li jkollhom lil xi ħadd milqut minn dan il-vizzju.


	Il-Gvern beda proġett ta’ prevenzjoni biex jgħin lil dawk il-persuni li jinsabu f’riskju li jaqgħu fil-vizzju tad-droga. Il-proġett, li qed jitħaddem mill-Aġenzija Sedqa, qed iservi ta’ wieħed mis-sisien fil-livelli differenti li fihom trid tkun miġġielda d-droga.



	159
	Gvern ġdid Nazzjonalista iqawwi l-offensiva wkoll kontra l-vizzji tax-xorb u l-logħob. Dawn iż-żewġ vizzji għandhom għeruq fis-soċjetà tagħna aktar milli jidhru. 

Gvern ġdid Nazzjonalista joħloq programmi ta’ prevenzjoni, trattament u appoġġ lill-familji milqut minn dawn il-vizzji.


	Il-Gvern waqqaf Kummissjoni Nazzjonali kontra l-Abbuż tad-Droga, Alkohol u Dipendenzi Oħra, magħmula minn nies esperti sabiex jieħu pariri dwar kif l-aħjar jiġġieled dawn il-vizzji.

Is-Sedqa qed issa tagħti servizz fil-komunità lil persuni li għandhom problemi ta’ alkohol u lill-familjari tagħhom.




Il-milja tagħna:

saħħa u ambjent

L-ewwel sular li għandu wkoll importanza ewlenija, huwa s-servizz biex jilqa’ kontra li taqa’ fil-mard (prevenzjoni) u biex iġib ‘l quddiem is-saħħa promozzjonali).  Li tevita l-mard mhix biss hi kawża ta’ ferħ għal dak li jkun, iżda wkoll tkun qed tiffranka ħafna flus.  Il-PN mill-ġdid fil-gvern:

	160
	Jerġa’ jagħti prijorità lit-tagħlim dwar kif tibqa’ b’saħħtek, billi tagħraf x’l-aħjar tiekol, l-aħjar imġieba u ħwejjeġ oħra, li fl-aħħar mill-aħħar jiffrankaw lill-gvern ħafna flus.


	Il-Gvern qed iwettaq din il-wegħda u f’żewġ budgets konsekuttivi żied il-vot tad-Dipartiment għall-Promozzjoni tas-Saħħa wara t-tnaqqis li għamel il-Gvern Laburista.

Il-Gvern żamm bħala priorità l-kampanji edukattivi u preventivi fil-komunità.  Dawn kienu jinkludu inizjattivi fi skejjel, fil-media u fil-Kunsilli Lokali. Fost dawn wieħed isemmi waqfien mit-tipjip b’kompetizzjoni imsemmija ‘ieqaf u irbaħ’, ‘kul ħamsa kuljum’ u ‘ċaqlaq’.

Ħarġu pubblikazzjonijiet ġodda bħal Health Education in Pregnancy u Sexual Health in Adolescents. Saru laqgħat m’organizzazzjonijiet taż-żgħażagħ dwar problemi fis-saħħa li l-aktar jolqtuhom. Tħejjiet u kienet pubblikata sensiela ġdida ta’ materjal informattiv dwar is-saħħa. Materjal informattiv dwar il-ħsara tat-tipjip tqassam direttament lill-pubbliku. Miljun biljett tal-karozza tal-linja kellu fuqu messaġġ kontra t-tipjip.

Għall-ewwel darba fl-1998 beda jitfakkar f’Malta kull Diċembru, il-Jum Dinji ta’ l-Ażżma biex jitqajjem aktar għarfien f’Malta dwar din il-kundizzjoni.

Qed isir studju flimkien ma’ l-Organizzazzjoni Dinjija għas-Saħħa dwar is-saħħa tal-poplu Malti. Il-Gvern lesta wkoll fuljett dwar il-Meninġite biex jinforma lill-pubbliku dwar din il-marda.




It-tieni sular huwa dak tal-kura primarja fil-komunità - jiġifieri dik li jagħtik it-tabib tal-familja jew taċ-ċentri tas-saħħa flimkien ma’ l-ispiżjara, nurses u ħaddiema paramediċi oħra:

	161
	Bil-ftehim ma’ kulħadd inwettqu riforma li b’xi mod iżżewweġ is-servizz pubbliku u s-servizz privat. Dan għandu jwassal biex l-individwi u l-familji jkunu moqdijin ħafna aħjar filwaqt li t-tobba u l-professjonijiet l-oħra jiksbu sodisfazzjon, stima u remunerazzjoni li jimmotivawhom għall-aqwa suċċess fis-servizz ta’ kura primarja fil-komunità.


	Il-Gvern ħatar żewg konsulenti oħra tal-Mediċina, biex jaħdmu fil-kura primarja. Irranġa u fetaħ mill-ġdid b’siegħat ridotti minħabba nuqqas ta’ tobba, iċ-Ċentru tas-Saħħa ta’ Bormla. Għall-ewwel darba fetaħ ċentru tas-saħħa f’Birkirkara  li qed joffri servizzi relatati mal-qasam tas-saħħa. Dan iċ-ċentru qed iwassal ukoll servizz ta’ tabib b’siegħat ridotti. Minħabba l-istess nuqqas ta’ tobba se jibdew jaħdmu b’siegħat ridotti anki ċ-ċentri tar-Rabat u Ħal Qormi.

Matul din l-leġislatura il-Gvern daħħal servizz ġdid li jwassal il-mediċini fil-bereġ jew ċentri tas-saħħa minn fejn ikunu jistgħu jinġabru mill-pazjenti. Tneħħa wkoll il-bżonn ta’ tiġdid tal-kartuna s-safra (Schedule V) li meta timtela, tista’ tinbidel mingħajr il-bżonn ta’ xi appuntament ma’ konsulent kif kien isir qabel.




It-tielet sular huwa magħmul mill-isptarijiet.  Il-ħsieb hawnhekk huwa li jitwettaq pjan bil-għaqal biex kull sptar isir awtonomu.  Il-PN mill-ġdid fil-Gvern:

	162
	Jerġa’ jibda b’mod sostnut il-modernizzar ta’ l-isptarijiet, li dan il-gvern (li tant iħobb jibbużullottja bil-kelma “modern”) abbanduna fejn kien tassew meħtieġ.


	Il-Gvern ħatar tmexxija għall-iSptar San Luqa biex idaħħal b’pass kemm jista’ jkun mgħaġġel ir-riformi li jrid il-Gvern u biex isaħħah il-komunikazzjoni bejn l-impjegati u d-diversi dipartimenti fl-isptar.

Il-Gvern rama’ sistema biex il-privat jipprovdi l-ikel fl-isptarijiet biex titjieb il-kwalità u tinqata’ l-ħela.




Ir-raba’ sular kellu jkun l-Isptar il-gdid.  Dan kellu, fil-ħsieb oriġinali, ikun speċjalizzat ħafna u b’riċerka avvanzata dwar il-kura ta’ ċertu mard kroniku li hawn ħafna minnu f’Malta u fil-Mediterran.  Il-PN mill-gdid fil-Gvern:

	163
	Jibqa’ jżomm lil dan l-isptar bħala sptar ġenerali akut, li fih, però, tiġi wkoll żviluppata l-kura speċjalizzata li tissejjaħ ta’ livell terzjarju. Għandu wkoll ikun immexxi professjonalment, b’mod li jservi ta’ mudell għall-isptarijiet u l-oqsma l-oħra tas-saħħa.


	Il-Gvern ftiehem u ffirma l-kuntratt ma’ Skanska għad-disinn u bini ta’ l-iSptar il-Ġdid.

B’riżultat ta’ dan, ir-ritmu tax-xogħol tal-bini li kien naqas ħafna fi żmien Alfred Sant, reġa’ qabad pass mgħaġġel bl-ingaġġ ta’ iktar ħaddiema fuq il-lant tax-xogħol.




Il-PN fil-gvern irid ukoll jinkoraġixxi l-isptarijiet privati.

	165
	Iqis li jneħħi t-taxxa fuq l-assikurazzjoni tas-saħħa, u l-ħlas ta’ din ix-xorta ta’ assikurazzjoni jitnaqqas mid-dħul taxxabbli, kif ukoll parti fissa mill-ispejjeż li jsiru għas-saħħa.  Fil-każ l-isptarijiet privati joffru servizzi speċjalizzati li ma jingħatawx fl-isptarijiet pubbliċi il-gvern jikkunsidra jekk għandux jibgħat pazjenti fl-isptarijiet privati u jħallsilhom hu.


	Il-Gvern wettaq din il-wegħda billi neħħa t-taxxa fuq l-assikurazzjoni tas-saħħa.


Il-PN fil-gvern irid ukoll jinkoraġġixxi l-isptarijiet privati.  GĦal dawn ir-raġunijiet, il-PN fil-gvern:

	166
	Ineħħi t-taxxa fuq il-mard li kienet il-kapolavur ta’ l-inkompetenza ta’ Alfred Sant fil-qasam tas-saħħa. Trid titfassal politika ġusta dwar il-mediċini biex ma jkunx hemm ħela, imma lanqas ma l-morda jingħataw mediċini inferjuri biex jiġu iffrankati ftit flus. 


	Il-Gvern wettaq il-wegħda tiegħu u neħħa t-taxxa fuq il-Mediċini li impona Alfred Sant.



	167
	Jiddiskuti mal-Kamra ta’ l-Ispiżjara skema ġdida ta’ tqassim ta’ mediċini għal pazjenti fuq il-lista tal-Gvern u li fiha jieħdu sehem l-ispiżjara u l-ispiżeriji li diġà jeżistu fil-komunità imxerrdin ma’ Malta u Għawdex. B’hekk min tassew għandu dritt għall-mediċini jkun jista’ jeħodhom mingħand l-ispiżjar fil-lokalità tiegħu.


	Ġie finalizzat rapport bejn id-Diviżjoni tas-Saħħa, il-Kamra ta’ l-Ispiżjara u l-GRTU biex fost l-oħrajn tinstab l-aħjar sistema li biha l-pubbliku jinqeda aħjar meta jiġbor il-mediċini.

Instab post viċin l-isptar il-ġdid fejn se jinbnew il-Medical Stores ġodda waqt li qed jittejbu l-imħażen eżistenti.



	168
	Jerġa’ jagħti ħajja mill-ġdid lir-riforma fis-saħħa mentali. F’dan il-qasam jeħtieġ l-iżvilupp tal-kura li ma tingħatax bl-aħjar mod fl-isptarijiet jew fl-istituzzjonijiet, imma f’imkejjen qrib il-familja tagħhom u fil-lokalità li ilhom jafuha għomorhom.


	Fl-iSptar Monte Carmeli ngħalqet Ward 10 ta’ l-irġiel u nfetħet minflok Secure Ward ġdida fl-Admission Ward ta’ l-isptar. Il-Gvern ħejja wkoll Liġi dwar is-Saħħa Mentali biex itejjeb il-kura f’dan il-qasam. 

L-infermiera ta’ l-iSptar Monte Carmeli qed jitqassmu b’mod aktar flessibli biex il-pazjent jinqeda aħjar. Il-Gvern irid ukoll li pazjenti t’età żgħira jiġu trasferiti f’appartamenti żgħar apposta.



	169
	Iwettaq riforma radikali fid-Dipartiment tas-Saħħa bl-iskop li jkun hemm id-deċentralizzazzjoni meħtieġa tas-servizzi tas-saħħa u biex id-Dipartiment iwettaq b’mod effettiv rwol ta’ ippjanar, awditjar u monitoring tas-servizzi.


	Beda bil-galbu l-proċess biex jinbidel xogħol id-Diviżjoni tas-Saħħa – milli jipprovdi s-servizz għal xogħol ta’ regolatur. Meta dan iseħħ il-pazjent ikollu garanzija aħjar ta’ kura medika f’waqtha u effettiva.



	170
	Jagħmel taqsima ġdida ta’ kura għaż-żgħażagħ li tieħu ħsieb problemi li jolqtu lilhom bħall-ikel, mard trasmess sesswalment, stress psikoloġiku fi żmien l-eżamijiet u l-għażla tal-karriera, minbarra d-droga u x-xorb.


	L-Aġenzija Sedqa qed tħejji programm ġdid li jwettaq din il-wegħda. Il-programm jieħu ħsieb ‘il dawk iż-żgħażagħ li jinsabu f’riskju li jinqabdu mill-vizzju tad-droga jew l-Alkohol. 

Dan is-servizz li jindirizza wkoll problemi bħall-istress, il-mard trasmess sesswalment, il-karriera u l-istima tal-persuna fiha nfisha.




Is-saħħa fiżika u mentali tagħna tiddependi ħafna mill-AMBJENT li fih ngħixu. Il-PN, anki permezz tal-Kunsilli Lokali jrid iħaddem politika ta’ edukazzjoni biex il-Maltin kollha jintebħu li għandhom jgħożżu u jħarsu l-ambjent bl-istess kura u mħabba u passjoni għall-indafa li bihom iżommu djarhom xummiema.

	Tkompliet il-ħidma għall-ħarsien u t-tisbiħ ta’ l-ambjent, billi, fost l-oħrajn, tħejjiet liġi ġdida dwar il-ħarsien ta’ l-ambjent, sar għall-ewwel darba rapport dwar l-istat ta’ l-ambjent fil-gżejjer Maltin, tħejjew l-abbozzi ta’ diversi regolamenti ġodda, tħejja abbozz ta’ pjan nazzjonali ta’ kontinġenza dwar it-tniġġis fil-baħar, beda jitħaddem il-programm nazzjonali tal-monitoraġġ tal-kwalità ta’ l-arja permezz t’apparat mixtri apposta, u billi  komplew jittieħdu diversi inizjattivi oħra biex jitħares l-ambjent u biex titkabbar il-kuxjenza ambjentali f’pajjiżna. Fir-rigward tal-monitoraġġ tal-kwalità ta’ l-arja dalwaqt se jkunu pubblikati l-ewwel riżultati.

F’Ottubru tas-sena l-oħra Malta rratifikat l-emendi għall-Konvenzjoni ta’ Barċelona dwar il-Ħarsien mit-Tniġġis tal-Baħar Mediterran u erbgħa mis-sitt Protokolli li hemm ma’ din il-Konvenzjoni.  Barra minn hekk, dan l-aħħar Malta aċċediet għall-Konvenzjoni ta’ Basilea dwar l-esportazzjoni u l-importazzjoni ta’ skart perikoluż.

F’nofs is-sena l-oħra Malta, flimkien mal-pajjiżi kandidati l-oħra għal sħubija fl-Unjoni Ewropea, applikat biex tissieħeb fl-Aġenzija Ewropea għall-Ambjent. F’Lulju li għadda kien inizjalat fi Brussels il-ftehim bejn il-Kummissjoni Ewropea u Malta biex pajjiżna jkun jista’ jissieħeb f’din l-Aġenzija b’seħħ mill-bidu tas-sena li ġejja.

Fit-23 ta’ Novembru tas-sena l-oħra kien iffirmat bejn id-Dipartiment għall-Ħarsien ta’ l-Ambjent u l-Priority Actions Programme tal-Pjan t’Azzjoni għall-Mediterran (PAP-MAP) ftehim biex ikun jista’ jitwettaq il-proġett imsejjaħ Coastal Areas Management Programme (CAMP). Dan il-programm qed jitwettaq.

F’Lulju li għadda kien iffirmat il-ftehim bejn id-Dipartiment għall-Ħarsien ta’ l-Ambjent u Birdlife (Malta) biex dawn ta’ l-aħħar jibdew imexxu, bl-għajnuna tal-Gvern, ir-riservi naturali ta’ l-Għadira u tas-Simar.

Issaħħet il-website tad-Dipartiment għall-Ħarsien ta’ l-Ambjent permezz tal-pubblikazzjoni ta’ liġijiet, artikli u informazzjoni oħra dwar l-ambjent.

Twaqqfet ukoll il-Unit għal Ambjent Nadif li qed tipprovdi servizz ta’ tindif  regolari u manutenzjoni  f’toroq arterji u nħawi oħra pubbliċi.




M’hemmx dubju li l-iskop li għalih il-PN ħoloq l-AWTORITà TA’ L-IPPJANAR kien mill-isbaħ u li l-Awtorità hija meħtieġa.  Imma fid-dawl ta’ l-esperjenza Gvern ġdid Nazzjonalista:

	173
	Jara li ssir reviżjoni sħiħa ta’ l-istrutturi li ngħatat u tal-operat tagħha. Għad hemm burokrazija żejda li jeħtieġ tinżabar. Għad hemm dewmien mhux ġustifikat; per eżempju, applikazzjonijiet għall-bini f’żoni fabbrikabbli għandhom jiġu approvati fi żmien qasir u fiss. 


	Wara proċess estensiv ta’ konsultazzjoni pubblika dwar ir-riformi meħtieġa fl-Awtorità ta’ l-Ippjanar, il-Gvern lesta tibdil fil-liġi biex tinżabar il-burokrazija u jintemm id-dewmien bla bżonn. 



	174
	Jara li ssir reviżjoni tal-Pjan ta’ Struttura skond il-Liġi u l-pjanijiet lokali jitlestew fl-iqsar żmien teknikament possibbli. Dan l-eżerċizzju għandu jservi sabiex żoni imdawra sew bl-iżvilupp, partikolarment meta l-art mhix tajba għall-biedja, ikunu konsidrati għall-iżvilupp. Hemm żoni ta’ artijiet li tħallew barra mill-Iskemi Temporanji għall-Bini tal-1990 u li jistgħu b’reviżjoni tal-konfini jidħlu ma’ l-arja ta’ l-Iżvilupp. Dan jista’ jgħin biex jittaffew il-prezzijiet ta’ l-art.


	L-Awtorità ta’ l-Ippjanar qieset bħala prijorità li jitlestew is-seba’ pjani lokali.

· il-pjan għall-Portijiet tat-Tramuntana ħareġ għall-konsultazzjoni mal-pubbliku f’Mejju 2000,

· il-pjan għall-Majjistral ta’ Malta ser jinħareġ għall-konsultazzjoni pubblika fi żmien qasir,

· il-Gvern qed ilesti biex imur quddiem il-Parlament bil-pjan għall-Port il-Kbir

· il-Pjan rigward ir-Rimi ta’ Skart ġie pubblikat għall-konsultazzjoni pubblika.


Ħadd ma jibqa’ lura:

il-politika soċjali

Il-FAMILJA għandha tkun il-pern li madwaru ddur il-politika soċjali tal-Gvern.

Hemm żewġ bidliet kbar li qed iseħħu f’dan il-qasam li jrid iqis kull Gvern li jħoss ir-responsabbiltà li jidħol fil-fond tal-problemi u mhux jgħaġġel jisparla biex ikun jidher qisu li malajr jaqta’ kollox.  Dawn il-bidliet ġabu kriżi fil-familja, iżda wkoll jiftħu prospetti ġodda u li jistgħu jkunu sbieħ għall-futur.

L-ewwel bidla hi l-modi ġodda kif ir-raġel u l-mara qed isiru jaqsmu bejniethom ix-xogħol, bin-nisa wkoll dejjem aktar numerużi imdaħħlin fil-ħidma mħallsa barra d-dar, u kif qed jirreletaw ma’ l-ulied. Din il-bidla, li hi parti mill-mixja lejn l-ugwaljanza bejn il-mara u r-raġel, trid titkompla. Tassew li Alfred Sant wiegħed lin-nisa li jkunu jistgħu joqogħdu d-dar tant kemm se torħos il-ħajja u jiżdiedu l-pagi. Imma jekk ġara li aktar nisa qa’du d-dar kemm dam Alfred Sant fil-gverm, dan kien biss għax l-opportunitajiet tax-xogħol, speċjalment il-part-time¸li l-aktar li jattira lin-nisa, naqsu bl-inkompetenza tiegħu. GĦall-kuntrarju, il-PN mill-ġdid fil-gvern, ikompli jsaħħaħ l-ugwaljanza tal-mara mar-raġel, billi fost ħwejjeġ oħra:

	177
	Idaħħal proċeduri effettivi kontra s-’sexual harassment’.


	Il-Gvern nieda u wettaq studju dwar il-prevalenza tals-sexual harassment fil-gżejjer Maltin. Ir-riżultati ta’ dan l-istudju ser jifformaw il-bażi tad-deċiżjonijet li jridu jittieħdu sabiex tiġi formulata politika li tħares kontra l-fastidju sesswali.



	178
	Jiżgura preżenza akbar tan-nisa fil-livelli tat-tmexxija.


	Il-Gvern ra li fil-Ministeri kollha jkun hemm sehem akbar ta’ nisa fil-bordijiet u fil-pożizzjonijiet ta’ tmexxija. 



	179
	Iżid opportunitajiet għat-taħriġ f’teknoloġiji moderni, biex aktar nisa javvanzaw fil-professjonijiet ibbażati fuq ix-xjenza, bħall-inġinerija.


	Il-Gvern nieda kors ġdid biex iħarreġ lin-nisa jużaw it-teknoloġija ta’ l-informatika.


Qiegħda wkoll isseħħ bidla oħra kbira, b’konsegwenzi kbar għall-familja, fid-dinja tax-xogħol. Aktar ma tinxtered ir-rivoluzzjoni elettronika u aktar ma x-xogħol jibda jsir bil-kompjuters u bir-robots minflok bil-magni ta’ dari, aktar qed isir possibbli li x-xogħol jerġa’ jibda jkun ibbażat id-dar u fuq is-sies ta’ l-organizzazzjoni familjari. Sadanittant, il-PN mill-ġdid fil-gvern iġedded il-wegħda li jiġu kunsidrati dawn is-sistemi:

	180
	Forsi l-aktar interessanti hi dik li tippermetti lil tnejn min-nies (per eżempju, raġel u martu) li jieħdu post tax-xogħol wieħed bejniethom, titħallas paga waħda, u jittieħed leave ta’ persuna waħda, Iżda kollox, inklużi naturalment is-sigħat tax-xogħol, jinqasam bi ftehim bejniethom. Din hi sistema li, dment li jkunu kisbu l-ħila ta’ kif jagħtu l-handover lil xulxin bla telf ta’ żmien jew tfixkil, tista’ tkun effiċjenti u tħalli l-possibbiltà sħiħa tal-qadi tar-responsabbiltajiet familjari.


	Il-Gvern waqqaf Kummissjoni għall-Familja biex twettaq il-miżuri li jissemmew fil-Programm Elettorali.

Intant bdew jitħaddmu minn issa xi wħud mill-proposti li saru. Fost dawn hemm ix-xogħol li qed tagħmel il-Korporazzjoni għax-Xogħol u t-Taħriġ biex iżżid opportunitjiet ta’ xogħol mid-dar (tele-work). B’dan, dawk li ma jistgħux jagħmlu xogħolhom barra minn darhom jibqgħu ma jitilfux opportunitajiet t’impjieg li t-teknoloġija moderna tippermetti.

Il-Ministeru tas-Saħħa qiegħed jimpjega numru t’individwi fuq kuntratti definiti fejn ikun hemm bżonn ta’ servizzi speċjalizzati. Dawn kienu impjegati fl-oqsma paramediċi, mediċi u infermiera.

	181
	Sistema oħra hija dik ta’ xogħol bil-kuntratt għal dawk il-perijodi biss tas-sena meta jkun hemm domanda kbira għax-xogħol (bħal-istaġuni meta t-turiżmu jkun fl-aqwa tiegħu) jew il-kontra - matul is-sena kollha ħlief is-sajf (meta sikwit ikunu lesti jeħdulek postok l-istudenti) biex ikollok perijodu ta’ xhur ħieles mix-xogħol u tista’ tiddedikah kollu għall-familja.


	Il-ftehim kollettiv għall-impjegati tal-Gvern jaħseb ukoll għall-possibilita li impjegati jieqfu għal xi żmien mingħajr ħlas (career break jew responsibility leave) minħabba l-bżonnijiet tal-familji tagħhom.

Inbidlet il-liġi biex l-għajnuna soċjali li tingħata lin-nisa xebbiet jew romol li jieħdu ħsieb weħidhom  qraba b’mard gravi li joqogħdu fl-istess dar; ġiet issa estiża wkoll għall-irġiel ġuvintur jew romol.

	182
	F’xi pajjiżi, jippermettu lill-impjegati li jieħdu leave bla ħlas fil-każ ta’ kull emerġenza fil-ħajja tal-familja bħal ngħidu aħna marda serja tat-tfal jew tal-ġenituri anzjani.


	

	183
	Tista’ l-għajnuna socjali li bdiet tingħata lin-nisa xebbiet jew romol li jieħdu ħsieb weħidhom, full-time, ta’ qraba b’mard gravi, li joqogħdu fl-istess dar, tiġi estiża wkoll għall-irġiel ġuvintur jew romol.


	

	184
	Qed jitħaddmu sistemi biex fil-każ ta’ ħaddiema b’leave speċjali twil jinżamm kuntatt magħhom biex isibuha inqas bi tqila (aktarx ikunu nisa) meta jasal il-waqt li jirritornaw għax-xogħol. Il-kuntatt jinżamm permezz ta’ żjajjar minn nies b’taħriġ speċjali għal dan ix-xogħol, stedin biex jattendu laqgħat soċjali jew korsijiet ta’ taħriġ, jew permess li jidħlu jaħdmu għal ftit ġranet kultant.


	

	185
	Jingħata wkoll taħriġ lill-ħaddiema (ukoll fil-biċċa l-kbira nisa) li jkunu jridu jirritornaw għax-xogħol wara assenza twila.  Dan it-taħriġ jista’ jkun ta’ żewġ xorta.  Jista’ jkun dwar kif tieħu ħsieb it-tfal b’mod li ma tħossokx ħati meta jkollok toħroġ taħdem, u kif timmaniġġja l-ħin u żżomm bilanċ bejn familja u xogħol.  It-taħriġ jista’ jkun ukoll dwar l-effiċċjenza fix-xogħol innifsu.  Programmi ta’ din ix-xorta jingħataw bl-għajnuna tal-Korporazzjoni Impjiegi u Taħriġ.  Din għandha tgħin ukoll lin-nisa jiksbu ħiliet ġodda biex javanzaw;  b’hekk iħallu posthom l-antik lil nisa oħrajn li min-naħa tagħhom ma jħossuhomx maqtugħin biex jakkwistaw ħiliet ġodda aktar avvanzati.


	Il-Korporazzjoni għax-Xogħol u t-Taħriġ, (l-ETC) għad kif  temmet kors li organizzat għal dawk in-nisa li jixtiequ jerġgħu jibdew jaħdmu. Dan joħloq opportunitajiet ġodda lil dawk in-nisa li minħabba l-familji tagħhom ikunu telqu d-dinja tax-xogħol għal żmien twil u li għalhekk ikunu jeħtieġu t-taħriġ mill-ġdid qabel jerġgħu jibdew jaħdmu.

L-ETC qed ukoll tħejji programmi speċjali ta’ taħriġ immirati għall-persuni li jkunu jridu jerġgħu jibdew jaħdmu wara li jkunu waqfu biex rabbew lil uliedhom.




Il-ħajja tal-familja llum teħtieġ tħejjija aktar milli l-ġenituri, li jibqgħu dejjem l-aħjar nies biex jgħaddu l-valuri dejjiema lil uliedhom, kapaċi jagħtuhom, minħabba t-tibdil mgħaġġel tal-kondizzjonijiet tal-ħajja.

	186
	Iżid l-għajnuna lill-Moviment ta’ Kana u lil oħrajn bil-kapaċità li jagħtu preparazzjoni kemm jista’ jkun rispettuża tal-valuri u tar-rieda ħielsa ta’ dawk li jkunu qed jitħejjew biex jiffurmaw familja ġdida.


	Il-Gvern wettaq din il-wegħda u żied b’mod sostanzjali l-appoġġ finanzjarju li jagħti lill-Moviment ta’ Kana. Barra minn dan, persuna mis-Servizz Pubbliku issa qed taħdem mal-Moviment ta’ Kana.




Il-Gvern irid ukoll jipprovdi aktar għajnuna lill-familji li jsibu ruħhom fid-diffikultajiet, fost ħwejjeġ oħra, billi jipprovdi:

	188
	Kenn mill-vjolenza għan-nisa li jġarrbuha.


	Il-Gvern qed jarma’ kenn t’emerġenza għal tfal u nisa vittmi ta’ vjolenza u ftiehem mal-Knisja biex jitwaqqaf kenn aktar fit-tul wara li tgħaddi l-emerġenza. Beda wkoll servizz għall-irġiel li jkunu abbużaw mill-partner tagħhom biex huma wkoll jingħataw it-trattament għall-imġieba tagħhom.



	189
	Ħarsien għat-tfal milli jiġu abbużati.


	Il-Gvern ħejja liġi ġdida dwar it-tfal filwaqt li bdew jissaħħu l-istrutturi biex it-tfal jingħataw il-protezzjoni li tixirqilhom.



	190
	Appoġġ speċjali għat-tfal mifruda mill-ġenituri.


	Il-Gvern qed jipprovdi servizzi kemm fuq bażi individwali, kif ukoll fi grupp, għat-tfal li għaddejjin minn problemi emozzjonali jew soċjali.



	191
	GĦajnuna lil min jadotta tfal u lit-tfal adottati.


	Il-Gvern qed jara kif itejjeb il-proċeduri li qed jintużaw biex jiġu adottati tfal minn diversi postijiet. Saru wkoll xi interventi diplomatici biex jingħelbu problemi li nqalgħu waqt proċessi ta’ addozzjoni mill-Pakistan.



	193
	Jiżgura l-funzjonament l-aktar uman u effiċjenti tal-Qorti tal-Familja, hekk li, meta jkun ċar li ż-żwieġ falla, l-proċeduri jkunu faċilitati u mqassra biex jiġu deċiżi bl-inqas tbatija l-kondizzjonijiet tas-separazzjoni personali.


	Il-Gvern qed jara li l-Qorti tal-Familja tkun tista’ tilħaq l-għanijiet soċjali stabbiliti fil-Programm Elettorali.




IŻ-ŻGĦAŻAGĦ għandhom importanza speċjali għall-pajjiż li jorbot il-futur tiegħu ma’ l-ideat ġodda u l-kreattività.  GĦalhekk, il-PN mill-ġdid fil-Gvern:

	198
	Ikabbar l-għajnuna lill-Kunsill taż-Żgħażagħ.


	Il-Gvern daħal għal numru t’inizjattivi bi sħab mal-Kunsill taż-Żgħażagħ b’għajnuna, anke finanzjarja, biex setgħu ttellgħu attivitajiet b’riżq iż-żgħażagħ Maltin.



	199
	Jipprovdi servizz ta’ esperti professjonali fix-xogħol maż-żgħażagħ biex jagħtu appoġġ u pariri lill-għaqdiet taż-żgħażagħ.


	Il-Gvern qed iwettaq din il-wegħda elettorali u fi Pjan Nazzjonali taż-Żgħażagħ li tlesta f’dawn l-aħħar xhur, stabilixxa l-impenn tiegħu li jipprovdi dawn is-servizzi.



	201
	Jgħin lill-Kunsilli Lokali biex jipprovdu faċilitajiet għall-attivitajiet taż-żgħażagħ, inklużi postijiet adatti biex ikunu ċentri għal ħidmiet varji, fosthom dawk ta’ ħarsien ta’ l-ambjent u ta’ l-identità storika tal-lokalità.


	Il-Gvern beda jimplimenta dan il-programm u qed jara kif qed jaħdem bi proġett pilota f’Birkirkara fejn twaqqaf Youth Empowerment Centre ġdid.

	202
	Jiżgura li ż-żgħażagħ Maltin u Għawdxin jipparteċipaw kif ħaqqhom fil-programmi għaż-żgħażagħ ta’ l-Unjoni Ewropea bħal Leonardo, Socrates, ‘Youth for Europe’ u l-’Community Action Programme for Youth’.


	Malta bdiet din is-sena tieħu sehem fil-Programm Socrates u ser tidħol mis-sena d-dieħla f’Leonardo u Youth for Europe. Permezz tal-programm Socrates, studenti Maltin jistgħu jibbenefikaw minn għotjiet (grants) biex immorru jistudjaw għal xi żmien barra minn Malta f’Universitajiet fl-Ewropa.

Il-programmi l-oħra jaħsbu għal apprendisti u studenti Maltin, anke dawk li ma jmorrux l-Università.

Twaqqfet taqsima biex tikkoordina x-xogħol fuq il-programmi Ewropej (European Union Programmes Unit) u bdiet kampanja ta’ informazzjoni dwar dawn il-programmi.




L-ANZJANI jafu biżżejjed l-istima li għandu tagħhom il-PN.  Jissokta l-iżvilupp tal-programmi mibnija qabel:  it-telecare b’żidiet siewja għall-każi ta’ ħruq u serq, aktar djar f’inħawi oħra bhal Mellieħa u ż-Żurrieq, espansjoni tal-faċilitajiet taż-Żammit Clapp (minflok it-tnaqqis li ġarrab taħt Alfred Sant) u tax-xogħol għat-tiġdid ta’ San Vinċenz, eċċ.  Ma’ dan inżidu programmi ġodda, l-aktar:

	203
	Provvediment ta’ djar żgħar adattati għall-anzjani fl-ibliet u l-irħula.


	Il-Gvern tejjeb u reġa’ fetaħ id-dar tal-Furjana u għamel xogħol fid-djar ta’ l-iMsida, l-iMtarfa u l-Gżira. Lesta u fetaħ id-Dar ta’ Bormla li ġiet tesa’ tmenin persuna u li issa bdiet toffri sigurtà, kumdità u serħan il-moħħ lill-anzjani u persuni b’diżabilità tal-Kottonera. Il-Gvern qed ilesti wkoll biex jiftaħ dar residenzjali fil-Mellieħa.

Intant f’San Vinċenz sar xogħol ta’ titjib fiis-swali ta’ l-irġiel u twettqu programmi ta’ taħriġ għall-ħaddiema li jieħdu ħsieb lir-residenti anzjani. Proġett ta’ Lm1.5 miljun f’San Vinċenz ser ifisser 120 sodda għal pazjenti ġodda.



	204
	Provvediment ta’ day-centres fejn l-anzjani jistgħu jgħaddu l-ġurnata u night-centres fejn jistgħu jgħaddu l-lejl f’ambjent adattat.


	Il-Gvern fetaħ tlett Ċentri ta’ Matul il-Jum li jilqgħu kemm anzjani kif ukoll persuni bi bżonnijet speċjali. Iċ-Ċentri l-ġodda fetħu fl-iMtarfa, f’Birkirkara u f’Bormla. Infetħu wkoll żewġ ċentri f’GĦawdex, fix-Xagħra u f’GĦajnsielem. Il-Gvern qed iħejji wkoll biex jinfetaħ day centre Ħal Luqa.

Il-Gvern b’kollox issa jmexxi disa’ Ċentri ta’ Matul il-Jum, fosthom tlieta f’GĦawdex. Barra dawn il-Gvern imexxi seba’ Djar Residenzjali għall-anzjani.




Fil-qasam tad-djar, il-PN fil-Gvern beħsiebu jimbotta fuq linji alternattivi u kumplimentari għall-politika li jingħataw aktar artijiet għall-bini li sa llum għadhom kampanja. 

Għalhekk, Gvern Nazzjonalista:

	206
	Jaħdem biex nużaw il-ħafna djar li huma vojta. Jidħol sħab mal-privat biex jissewwew jew jagħti sussidji għall-istess skop jew jixtrihom u jqassamhom skond il-proċeduri trasparenti diġà stabbiliti.


	Il-Gvern irid li djar vojta u li m’hux magħruf sidhom jiġu rranġati għal akkomodazzjoni alternattiva mingħajr preġudizzju għad-drittijiet tas-sid jekk xi darba jitfaċċa.

L-Awtorità tad-Djar bdiet tissieħeb ma’ kuntratturi privati biex issewwi inkella tibni djar. Il-Gvern qed jixtri postijiet mingħand il-privat u qed jissussidja ‘l min jirranġa djar privati għall-kiri. 



	207
	Jinkoraġġixxi li tintuża s-sistema tal-kiri, billi jiżdied is-sussidju (illum Lm200 fis-sena huwa l-massimu) lil min jikri lill-familji, jew jikri l-Gvern stess b’aktar għoli milli mbagħad idaħħal hu meta jagħti d-djar lill-familji.


	Il-Gvern wettaq din il-wegħda u biddel l-iskema tas-sussidju fuq kiri ta’ residenzi privati billi għolla s-sussidju.

	208
	Jikkonverti djar kbar abbandunati f’appartamenti bi sħubija bejn is-sidien, il-Gvern u l-kuntratturi.  L-istess sħubija tintuża fi proġetti ta’ twaqqiegħ ta’ slums u bini ta’ appartamenti.


	Il-Gvern lesta l-proġett biex ineħħi l-islums minn Triq San Ġwann f’Bormla biex provda sebgħin unit ġdid għall-familji li jinsabu fuq nett tal-lista għall-akkomodazzjoni soċjali.



	209
	Jibda l-Gvern idaħħal lifts f’bini fejn l-inkwilini minħabba l-mard jew l-età ma jibqgħux jifilħu għat-taraġ, minflok l-ispiża ferm akbar li tinstabilhom akkomodazzjoni oħra. Fl-istess ċirkostanzi (li huma spissi) tiswa skema li tippermetti bdil bejn inkwilini bi ħtiġiet differenti billi tlaqqa’ t-talbiet bejniethom u tiffaċilità l-iskambju.


	Il-Gvern fetaħ skema għall-installar ta’ lifts fi propjetà tal-Gvern fil-Kottonera, fil-Kalkara, fil-Belt Valletta u fil-Floriana. Din l-iskema nfirxet fuq dawk il-blokki u appartamenti kollha f’Malta u GĦawdex li fihom tgħix persuna li għandha problemi ta’ mobilità.

Il-Gvern qed jagħmilha eħfef ukoll biex isir bdil ta’ residenzi bi ftehim bejn inkwilini f’residenzi propjetà tal-Gvern.




Is-sistema tas-sigurtà soċjali titjieb għaliex f’għajnejn il-PN, jiġi l-ewwel … iż-żgħir.

GĦalhekk il-PN mill-ġdid fil-Gvern:

	211
	F’każi ta’ mard kroniku, pazjent li ma jkunx jaħdem jikkwalifika għall-għajnuna finanzjarja.


	Il-Gvern wettaq din il-wegħda elettorali.


Titjieb is-sistema tal-PENSJONIJIET sabiex toffri tassew serħan tal-moħħ illum u għal quddiem u għal kulħadd.

Il-Partit Nazzjonalista jaf li waħda mill-akbar sfidi li pajjiżna se jkollu quddiemu fis-snin li ġejjin hi dik li għandha x’taqsam mal-finanzjament tas-servizzi soċjali u għalhekk jagħraf li għandu dmir li jfittex minn issa s-soluzzjonijiet li hemm bżonn biex  ħadd fis-soċjetà tagħna ma jibqa’ lura - la llum u lanqas fis-snin li ġejjin.

F’Malta, bħal f’pajjiżi żviluppati oħra, l-avvanzi kbar li saru fil-mediċina qegħdin jippermettu li n-nies jgħixu aktar u allura l-piż fuq is-servizzi soċjali jikber.  Dan il-piż ikun jista’ jittaffa mill-kontribuzzjonijiet li jinġabru mingħand dawk li llum qegħdin jaħdmu u jaqilgħu l-flus.

Min-naħa l-oħra fil-pajjiżi żviluppati, in-numru ta’ trabi li jitwieldu dejjem jonqos u dan ifisser li fis-snin li ġejjin id-dħul għall-gvern mill-kontribuzzjonijiet x’aktarx li jitbaxxa.

Gvern Nazzjonalista jimpenja ruħu li jibqa jwitti t-triq minn issa ħalli b’konsultazzjoni ma’ kull min hawn involut, jistabu dawk is-soluzzjonijiet li mhux biss jagħtu garanzija għall-preżent, iżda jagħtu wkoll serħan tal-moħħ għall-futur.

	214
	Jiżgura li matul il-leġislatura li jmiss il-pensjonanti kollha jkollhom pensjoni ta’ żewġ terzi.
	Il-Gvern waqqaf Kummissjoni Nazzjonali għar-Riforma fil-Welfare, bl-iskop li teżamina u tirrevedi l-qagħda preżenti ta’ l-iskemi tal-pensjonijiet u l-benefiċċji soċjali f’pajjiżna u toffri rakkomandazzjonijiet għal skemi ġodda aktar ekwi u 

sostenibbli, kif ukoll rakkomandazzjonijiet għall-Liġi tas-Sigurtà Soċjali aktar

	215
	Jibda proċess li jwassal filli ebda pensjonant li għandu pensjoni tas-servizz ma jitnaqqaslu xejn mill-pensjoni tas-Sigurtà Soċjali minħabba xi parti tal-pensjoni tas-servizz li jkun ikkomuta f’somma li ħadha f’salt.


	sempliċi.

GĦal dan il-għan il-Gvern ta lil din il-Kummissjoni l-appoġġ amministrattiv u aċċess għall-informazzjoni li jkollha bżonn.

Il-Kummissjoni preżentat l-ewwel rapport tagħha fejn tat stampa ċara tas-

	216
	Fil-każ ta’ pensjonanti tas-Servizzi Ingliżi li jkunu kkomuttaw il-pensjoni kollha, dawn jitqiesu bhallikieku m’għandhomx pensjoni tas-servizz, anki jekk jirċievu aktar minn żewġ terzi tas-salarju analogu korrenti.


	sitwazzjoni preżenti kif ukoll preżentat xenarji differenti għas-snin li ġejjin. 

Din il-Kummissjoni ħejjiet ukoll set ta’ parametri li ser tħaddem biex tifformola ir-rapport definittiv dwar il-futur tas-sistemi tal-Benefiċċji Soċjali:

· li sistema ġdida ta’ sigurtà soċjali ma tridx toħloq impatt negattiv fuq l-ekonomija, fis-suq tax-xogħol u fil-kundizzjonijiet tax-xogħol;

· li tkun liema tkun is-sistema, irid jiġi assigurat li jitnaqqas l-abbuż;

· li l-miżuri li jittieħdu bl-ebda mod ma jnaqqsu l-kwalità tal-ħajja li jgawdi ċ-ċittadin, speċjalment l-anzjani preżenti;

· kull bidla li ssir, tiddaħħal b’mod gradwali u tagħti opportunitajiet għall-perjodi ta’ transizzjoni.



	217
	Ma jitnaqqas xejn ukoll mill-pensjoni tas-Sigurta’ Soċjali meta pensjonant jirċievi pensjoni tas-servizz ibbażata fuq paga aktar għalja mill-ogħla paga li fuqha titħallas kontribuzzjoni lis-Sigurta’ Soċjali.


	Il-Gvern waqqaf taqsima apposta biex tieħu passi meta ssib dikjarazzjonijiet foloz ta’ benefiċarji ħalli ma jsirx abbuż mil-benefiċċji soċjali.

	218
	Jibda l-istħarrig mal-partijiet kollha konċernati, inklużi l-pensjonanti, bil-mira li ma tibqa’ titqies xejn il-pensjoni tas-servizz fil-għoti tal-pensjoni tas-Sigurta’ Soċjali.


	


L-impenn politiku tagħna huwa kollu kemm hu mibni fuq prinċipju li jpoġġi lill-bniedem sħiħ fiċ-ċentru ta’ kull attività jew inizjattiva politika. Il-PN jemmen ukoll li għandu jkollna soċjetà li fiha ħadd ma jibqa’ lura u għalhekk għandna flimkien noħolqu komunità li tiftaħ dirgħajha għal kulħadd u li tneħħi kull ostakolu li jxekkel lil xi persuna jew grupp ta’ persuni milli jġibu ‘l quddiem lilhom infushom u lil pajjiżhom.

Gvern Nazzjonalista jwettaq dan il-prinċipju fil-ħidma tiegħu fl-oqsma kollha billi jħaddan politika inklussiva kull fejn hu possibbli. 
Għalhekk Gvern Nazzjonalista:

	220
	Jibda programm biex postijiet miftuħa għall-pubbliku jsiru aktar aċċessibbli u jieħu sensiela ta’ miżuri oħra li jagħtu aċċess lill-persuni b’diżabbiltà ta’ mġieba diffiċli.


	Mill-1 ta’ Jannar ta’ din is-sena, l-Awtorita’ tal-Ippjanar ma baqgħetx toħroġ permessi ta’ bini li hu miftuħ għall-Pubbliku, jekk dan il-bini ma’ jkunx aċċessibli għall-persuni b’diżabilità.

Il-Kummissjoni Nazzjonali Persuni b’Diżabilità ngħatat l-inkarigu li tiċċertifika l-aċċessibiltà ta’ bini bħal dan.



	221
	Iwaqqaf b’liġi l-Kummissjoni Nazzjonali Persuni b’Diżabbiltà u jagħtiha l-awtorità u r-riżorsi biex tkun iktar effettiva fir-rwol tagħha bħala katalist għall-bidla fil-mentalità. Għal dan il-għan - u kif diġà ngħad fis-sezzjoni li titratta x-xogħol - Gvern Nazzjonalista jimpenja ruħu li jressaq għall-approvazzjoni l-Liġi dwar Opportunitajiet Indaqs biex titneħħa kull forma ta’ diskriminazzjoni li tista’ ssir fil-konfront tal-persuni b’diżabbilità u biex jingħata rimedju xieraq meta dan iseħħ.


	Il-Gvern wettaq din il-wegħda meta għaddiet mill-Parlament il-Liġi Opportunitajiet Indaqs (Persuni b’Diżabilità) li permezz tagħha kull forma ta’ diskriminazzjoni fil-konfront ta’ persuni minħabba d-diżabilità saret illegali filwaqt li tat il-mezzi biex kull diskriminazzjoni titneħħa. 

Barra min hekk, il-Kummissjoni Nazzjonali Persuni b’Diżabilità (KNPD) ngħatat għarfien legali u saret responsabbli mill-promozzjoni u l-ħarsien ta’ din il-liġi.

	222
	Jagħraf li l-akbar problema għal ġenituri ta’ ulied b’diżabbiltà hija l-futur ta’ uliedhom meta huma jiġu nieqsa u jindirizza din il-problema billi, kif diġà ngħad, jinvesti f’servizz ta’ assistenti personali; jgħin u jappoġġja inizjattivi biex jitwaqqfu djar żgħar fil-komunità u jadotta politika fejn servizzi speċjalizzati għall-anzjani jkunu miftuħin ukoll għall-persuni b’diżabbiltà li għalkemm ta’ età iżgħar, ikollhom l-istess bżonnijiet bħall-anzjani.


	Qed jitħejjew il-pjanijiet għall-iżvilupp ta’ proġett ta’ supported accomodation għall-persuni b’diżabilità. Permezz ta’ dan il-proġett, iċ-ċentru ta’ Marsaskala ser jinbidel f’numru ta’ appartamenti individwali li jgħinu lill-persuni b’diżabiltà jgħixu ħajja indipendenti.

	223
	Jgħin lill-għaqdiet volontarji li jaħdmu f’dan il-qasam, biex flimkien mal-Kummissjoni Nazzjonali Persuni b’Diżabbilita’, jkunu jistgħu jwettqu l-ħidma tagħhom fost is-setturi differenti li huma jirrappreżentaw.


	Il-KNPD tgħin lill-għaqdiet volontarji f’dan il-qasam kemm b’mezzi finanzjarji kif ukoll bl-appoġġ tar-riżorsi umani tagħha biex dawn l-għaqdiet ikunu jistgħu jagħtu s-servizzi tagħhom lill-persuni b’diżabilità.




Dan il-programm kollu huwa mibni fuq il-konvinzjoni li ħadd illum m’għadu u m’għandu jistenna kollox mill-Gvern. Hemm qabel kollox il-familja li, kif rajna, tista’ tieħu saħħa ġdida ġo forom ġodda ta’ tisħib. Imma hemm ukoll istituzzjonijiet oħra. Hemm għaqdiet li fihom jidħlu l-individwi, għax iridu u għax jagħrfu li l-ġid ta’ kull wieħed u waħda minnhom ma jistax jinkiseb jekk mhux permezz tar-rabtiet minsuġa volontarjament bejniethom.

Għalhekk, il-PN fil-Gvern mill-ġdid:

	226
	Jipprovdi taħriġ u riżorsi meħtieġa lil dawn l-GĦaqdiet.


	Il-Gvern għadda għotjiet finanzjarji li b’kollox jammontaw ghal Lm400,000 fis-sena. Matul is-sena li għaddiet ngħataw ‘il fuq minn Lm750,000 lil għaqdiet volontarji filwaqt li xi ħaddiema mis-Servizz Pubbliku bdew jaħdmu ma’ xi għaqdiet.




Ta’ ġewwa fl-Ewropa

wara referendum

Gvern ġdid Nazzjonalista jagħmel kull sforz biex isewwi l-ħsara li Alfred Sant għamel lill-pajjiż meta ċaħħad lil Malta milli tibda n-negozjati f’Marzu li għadda minkejja li sħabu stess wissewh dwar din il-ħsara.  Gvern gdid Nazzjonalista:

	227
	Jitlob lill-Unjoni Ewropea sabiex jibdew n-negozjati u jara li jakkwista l-aqwa kundizzjonijiet għas-setturi differenti b’taħdidiet ma’ kull settur matul in-negozjati u anke bis-saħħa ta’ rappreżentanza diretta minn dawn is-setturi fit-team li jkun qed imexxi n-negozjati relattivi. 


	Il-Gvern wettaq il-wegħda tiegħu meta reġa’ ta ħajja lill-applikazzjoni għall-isħubija ta’ Malta fl-Unjoni Ewropea.  Dan wara li kienet iffriżata għal kważi sentejn bil-politika żbaljata t’Alfred Sant.

Wara li tlesta l-process ta’ l-hekk imsejjah “screening”, fis-sena 2000 il-Gvern beda jinnegozja mal-pajjiżi ta’ l-Unjoni bi tħejjija għas-sħubija li l-Gvern irid li sseħħ ma’ l-ewwel tkabbir li jmiss ta’ l-Unjoni.

Wara konsultazzjoni mal-partijiet kollha tas-soċjetà fl-isfond tal-Kumitat MEUSAC, Malta fetħet in-negozjati fuq sbatax-il kapitlu ta’ l-acquis communautaire.  Minn dawn, sebgħa diġà ngħalqu proviżorjament.  Fost l-oħrajn, il-Gvern mistenni jitlob xi perjodi ta’ transizzjoni jew derogi fuq oqsma sensittivi bħal m’huma s-sussidji għat-Tarzna kif ukoll fuq ir-regoli li għandha l-Unjoni fuq ix-xiri ta’ propjetà.

Matul din is-sena wkoll tħejja l-pjan li jaħseb għal kif pajjiżna jlesti ruħu tajjeb għas-sħubija fl-Unjoni.  Dan il-pjan mistenni li jiġi diskuss fil-Parlament f’Settembru ta’ din s-sena.

